
Дўстлик намунаси

Таълим тараққиёти

ЮҚОРИ МАЛАКАЛИ 
ЎҚИТУВЧИ

заковатли авлодни вояга етказади
Ўқувчилар муваффақиятини синфдаги болалар сони, синф 
хоналари жиҳозланиши, дарс давомийлиги таъминлаши 
билан бирга, унинг асосий омили муаллимнинг салоҳиятидир. 
Қачонки, ўқитувчи боланинг маънавий қуввати, таълим олиш 
истагини қўллаб-қувватласа, унга зарур билим ва кўникмани 
бера олса, ўша ерда заковатли болалар етишиб чиқади.

Ўқувчида ўқиш, ўрганиш истаги маж-
буран шакллантирилмайди, фақат ўқитув-
чиси ишончи ва малакали ёндашувигина 
унга кўмак бериши мумкин. Бу эса педа-
гогдан юксак касбий маҳорат ва малака 
талаб этади. 

Президентимизнинг 2021 йил 25 
январдаги “Халқ таълими соҳасида-
ги илмий-тадқиқот фаолиятини қўл-
лаб-қувватлаш ҳамда узлуксиз касбий 
ривожлантириш тизимини жорий қилиш 
чора-тадбирлари тўғрисида”ги ҳамда 
Вазирлар Маҳкамасининг 2022 йил 17 
январдаги “Халқ таълими ходимларини 
узлуксиз касбий ривожлантириш тизи-
мини ташкил этиш тартиби тўғрисидаги 

низомни тасдиқлаш ҳақида”ги қарорла-
ри бу борадаги ишларни янги босқичга 
кўтарди. 

Халқ таълими ходимлари, жумладан, 
педагог кадрларнинг 5 йиллик даврий-
ликка асосланган малака ошириш тизими 
“ҳаёт давомида ўқиш” тамойилига асос-
ланган узлуксиз касбий ривожлантириш 
тизимига трансформация қилинди. Бундан 
кўзланган асосий мақсад педагогнинг ма-
лакаси замон талабига мос равишда юкса-
лиши учун шарт-шароит яратиш, малака 
ошириш тизимини такомиллаштиришдан 
иборат.

Маҳалланинг бир куни

2030ªЗБЕКИСТОН
   СТРАТЕГИЯСИ

   СУВ ТАЪМИНОТИ УЧУН 

АЖРАТИЛАЁТГАН МАБЛА¡ ОЛТИ КАРРА ОШДИ
Ҳар бир даврнинг ўз 
гашти бўлади. Орадан 
вақтлар ўтиб, ўша 
пайтга хос турмуш 
тутумларининг соғинчу 
армонлари, хотиралари 
эсланади.
Эсимда, балоғат 
ёшимизда дугоналарим 
билан челак кўтариб, 
кўча бошидаги 
ҳовуздан сув таширдик. 
Бора-кела дилгир 
гурунглар ҳали-ҳамон 
ёдимда. Айниқса, ёз 
палласи ҳовуз сатҳи 
ярмидан пастлаб, суви 
тўқ кўкимтир тусга 
кирган, ичсанг ичингни 
бузиб касал қиладиган, 
яъни ичишга яроқсиз 
бўлиб қолган пайтларда 
уч-тўрт кўча наридан, 
ҳатто баъзан қўшни 
қишлоқдан сув 
ташиганимизда бу 
суҳбатлар авжига 
чиқарди...

Тоза ичимлик сув — инсон соғлом ва 
узоқ ҳаёт кечиришини таъминлайдиган 
муҳим неъматлардан бири. Кейинги йиллар-
да сайёрамизда рўй бераётган глобал эколо-
гик муаммолар, табиатга кўрсатилаётган 
салбий таъсир натижасида ушбу қимматли 
табиий ресурс камайиб бораётгани жаҳон 
ҳамжамиятини ташвишга солмоқда. 

Рақамлар, хулосалар бу ташвишлар асосли 
эканини яққол ифода этади. БМТ ҳисоботла-
рига кўра, сифатли ичимлик сув билан етарли 

таъминланмаслик ва оқова сув тармоқлари 
ишламаслиги оқибатида ҳар йили дунёда 780 
минг киши дезинтерия ва вабодан вафот эта-
ди. Бундай муаммоларга ечим топиш учун 
аҳолининг тоза сувга эҳтиёжини таъминлаш 
ва сув манбаларига салбий таъсирларнинг ол-
дини олиш долзарб вазифадир.

Аҳолини тоза сув билан таъминлаш мам-
лакатимиз учун ҳам долзарб  масала. Сўнг-
ги йилларда бу йўналишда кенг қамровли 
чора-тадбирлар кўрилди. Хусусан, охирги 

йилларда ичимлик сув таъминоти соҳасига 
давлат бюджетидан 14,5 триллион сўм ёки 
олдинги даврга нисбатан 6 баробар кўп маб-
лағ ажратилди. 31 минг километр масофага 
ичимлик ва оқова сув тармоқлари тортилди, 
1200 та сув иншоотида қурилиш-таъмирлаш 
ишлари бажарилди. Мингта маҳалладаги 
6,5 миллион аҳоли яшайдиган хонадонларга 
илк бор тоза ичимлик сув кириб борди. 

“Яшил макон”

ОРОЛБ¤ЙИГА ЯНГИ 
¥АЁТ КИРИБ КЕЛДИ

Илгари тўлқинлари мавж уриб турган денгиз қирғоғидан 
узоқларга кўз ташлайман. Сувни тўлқинлантириб 
турадиган шабада энди қуриган денгиз тубидаги қум-
тўзонларни кўтариб эсмоқда. Умид билан узоқларга 
термиламан — охири кўринмайдиган саҳро. Бугун қуруқ-
қақшаган чўл ўрнида яшил қопламалар пайдо бўлмоқда. 
Бу эса кўнглимга озгина бўлса ҳам илиқлик олиб киради.   

Офат бошланганда фавқулодда қутқарув 
ишларига 16 минг 375 киши, 1600 дан ор-
тиқ техника, 377 та сув насос, 81 та қа йиқ 
ва 15 та самолёт жалб этилди. 18 апрелга 
келиб республиканинг бешта вилоятида 
5,7 мингта турар жой биноси ва 1,1 мингта 
томорқа сув остида қолди. 61 та йўлда 
сув тошқини кузатилиб, 60 та аҳоли пунк-
ти транспорт алоқасидан узилиб қолди. 
Афсус ки, ушбу рақамлар ўсиб бораверади. 

Ён қўшни, қолаверса, дўст-биродар 
халқнинг мушкулига бундай шароитда 
жим қараб туриш ўзбек халқига хос одат 
эмас. Шу боис, Ўзбекистон Президенти 
топшириғи билан Қозоғистонда юз берган 
сув тошқинлари оқибатида зарар кўрган 
аҳолига 20 апрель куни инсонпарварлик 
ёрдами юборилди.

Вазирлар Маҳкамасининг инсонпар-
варлик ёрдами юкини шакллантириш 
ҳамда белгиланган манзилга етказиб бе-
риш билан боғлиқ ташкилий масалаларга 
қаратилган фармойиши қабул қилинди. 
Инсонпарварлик ёрдами юкини Ўзбекис-
тон Президенти маслаҳатчиси Т.Худай-
бергенов бошчилигидаги ишчи гуруҳ 
Қозоғис тонга етказиб берди.

Катта ҳажмли 15 та юк машинасида ин-
сонпарварлик ёрдами жўнатилди. Унинг 
таркибидан озиқ-овқат маҳсулотлари, 
аёллар, болалар ва эркаклар кийим-кеча-
ги, кўрпача, ёпинғич, ёстиқлар, гигиеник 
воситалар, махсус қурилмали чодирлар, 
резина қайиқ тўпламлари ва бошқа зарур 
маҳсулотлар ўрин олган.

Шу кунларда эса ижтимоий тармоқлар 
қозоқ халқининг ўзбек биродарларига йўл-
лаган дил изҳорлари билан тўлиб-тошди. 
Маҳаллий мутасаддию оддий одамларгача 
оғир пайтда ўзларини яккалаб қўймагани 
учун халқимиздан, давлатимиз раҳбари-
дан миннатдор эканини билдиришдан чар-
чашмаяпти. Дарҳақиқат, бу ёрдам, бу маҳ-
сулотлар айни пайтда табиий офат билан 

Давлатимиз раҳбари қардош Қозоғис-
тон етакчиси ва халқига ушбу мамлакат 
ҳудудидаги кенг миқёсли тош қинлар 
натижасида инсонлар қурбон бўлгани 
муносабати билан ҳамдардлик изҳор 
этди.

Бундай табиий офатлар кейинги пайт-
ларда минтақамизда кузатилаётган иқлим-
нинг салбий ўзгаришлари оқибати экани 
қайд этилди.

Бу борада яқин амалий ҳамкорликни 
давом эттиришга келишиб олинди.

АМАЛИЙ ²АМКОРЛИКНИНГ 
ДОЛЗАРБ МАСАЛАЛАРИ 
МУ²ОКАМА ¯ИЛИНДИ

Ўзбекистон Республикаси Президенти Шавкат Мирзиёев 
23 апрель куни Қозоғистон Республикаси Президенти  

Қосим-Жомарт Тоқаев билан телефон 
орқали мулоқот қилди.

Президентлар яқинда Хива шаҳрида 
бўлиб ўтган учрашувдаги келишувларни 
амалга ошириш доирасида Ўзбекистон 
билан Қозоғистон ўртасидаги яхши қўш-
ничилик, стратегик шериклик ва иттифоқ-
чилик муносабатларини янада кенгайти-
ришнинг долзарб масалаларини муҳокама 
қилдилар.

Минтақавий аҳамиятга молик масала-
лар ва бўлажак олий даражадаги учрашув-
лар режаси ҳам кўриб чиқилди.

ЎзА

курашаётган минглаб одамлар учун ўта 
зарур ва керак эди.

Куни кеча Президентимиз  Шавкат 
Мирзиёев Қозоғистон Президенти 
 Қосим-Жомарт Тоқаев билан телефон 
орқали мулоқот қилди.

Давлатимиз раҳбари қардош Қозоғис-
тон етакчиси ва халқига ушбу мамлакат 
ҳудудидаги кенг миқёсли тошқинлар 
натижасида инсонлар қурбон бўлгани 
муносабати билан ҳамдардлик изҳор 
этди. Бундай табиий офатлар кейинги 
пайтларда минтақамизда кузатилаётган 
иқлимнинг салбий ўзгаришлари оқибати 
экани қайд этилди. Бу борада яқин ама-
лий ҳамкорликни давом эттиришга кели-
шиб олинди.

Мана шу мулоқотнинг ўзиёқ қардош 
халқларимиз ўртасидаги меҳр-оқибат риш-
талари синовли кунларда янада мустаҳкам-
ланиб бораётганидан далолат беради.

— Инсонпарварлик ёрдами кўлами 
ва аҳамияти ҳақида гапириш ортиқча, — 
дей ди Ўзбекистон қозоқ миллий маданий 
маркази раиси Серикбой Усенов. — Ўзбе-
кистон ва Қозоғистон ўртасидаги муно-
сабатлар ўзаро ҳурмат, ишонч ва фойда-
ли шериклик руҳида ривожланган. Оғир 
кунларда бир-бирига ёрдам қўлини чўзиш 
халқларимиз учун одатий ҳол. Инсонпар-
варлик ёрдамини жўнатиш ва етказишга 
бош-қош бўлган мутасаддиларга Ўзбекис-
тондаги миллатдошларимиз номидан та-
шаккурларимни изҳор этаман.

Дарҳақиқат, ўзбек ва қозоқ халқлари 
қадим замондан тинчликда ва муросада, 
бир-бирини қўллаб-қувватлаган ҳолда 
яшаб келмоқда. Зеро, яхши кунда ёнма-ён-
мизми, синовли кунда ҳам биргамиз, муш-
кулотни бирга енгамиз.

Нодир МАҲМУДОВ,
“Янги Ўзбекистон” мухбири

ЯХШИ КУНДА ЁНМА-ЁНМИЗМИ, 
сИНОВЛИ КУНДА ҲАМ БИРГАМИЗ

Дўст кулфатда билинади. Табиий офат — сув тошқини туфайли 
Қозоғистон катта талафотларни бошдан кечирмоқда. Табиат 
хуружининг дастлабки кунида 76 мингдан ортиқ одам хавфли 
ҳудудлардан олиб чиқилди, 7 мингдан ортиғи вақтинчалик 
жойлаштириш марказларидан қўним топди. Мамлакатнинг 
10 та ҳудудида фавқулодда ҳолат эълон қилинди. Президент 
Қосим-Жомарт Тоқаев ушбу тошқинларни сўнгги 80 йилдаги 
энг даҳшатли офат, деб атади.

ОДАМЛАР БУГУН фАРОВОН ЯШАШИ КЕРАК
Маҳалла азалдан қадриятлар макони, тарбия маскани, 
ҳамжиҳатлик манзили ва одамлар яшайдиган мустаҳкам 
қўрғон сифатида қадрланиб келинади. Бу гўшада 
яшайдиганлар ўз қувончу ташвишларини, ютуқ ва 
камчиликлари, яхши ва ёмон кунларини биргаликда баҳам 
кўради. “Маҳалла еттилиги” ташкил қилиниши ва аниқ 
вазифалари белгилаб берилиши ҳам бу мўъжаз гўшанинг 
янада равнақ топиши йўлидаги муҳим қадамлардан биридир. 

“Маҳалла еттилиги”нинг боши бўл-
ган раис эҳтиёжманд оилаларнинг 
уй-жойини яхшилашга, ҳоким ёрдам-
чиси ишсизларнинг иш топишига  кў-
маклашса, ёшлар етакчиси йигит-қиз-
ларни турли тўгаракларга чорлайди, 
хотин-қизлар фаоли аёлларни самара 

берадиган ишларга жалб қилади. Солиқ 
ва ижтимоий ходимлар аҳолининг  тур-
муш шароити яхшиланишида бевосита 
иштирок этади. Шу тариқа “Еттилик” 
фуқароларнинг энг яқин кўмакчисига 
айланмоқда.

Давоми 2-бетда

Давоми 5-бетда

Давоми 3-бетда

Давоми 3-бетда

самараси-чи?

Агар хориж тажрибасига эътибор қаратадиган бўлсак, Япония, Италия, Туркия каби 
мамлакатларнинг сейсмик хавф даражаси 8-9 балли ҳудудларида кўп қаватли бинолар ва мураккаб 
конструкцияли кўприкларга “сейсмик изоляция” қурилмаси мажбурий ўрнатилиши белгиланган. 
Чунки сейсмопротектор бино ва силкиниш мувофиқлигини таъминлаб, конструкцияларга зилзила 

таъсирини 2-3 баллгача камайтиради.
2 НИгОҳ

Маҳалланинг бир куни

Шарҳ

Бошланиши 1-бетда

Зангиота туманида тарихи олис ўтмиш-
га бориб тақаладиган Олмазор маҳалласи 
бор. Икки мингдан ортиқ аҳоли истиқомат 
қиладиган маҳалланинг ҳар бир қарич ери 
обод, саришта, уйлар олдига экилган гул-
лар ифори ён-атроф бўйлаб таралиб тура-
ди. Маҳалла аҳлининг бири боғбон, бири 
деҳқон, гулчи, тикувчи. Хуллас, ҳар бир 
хонадонда ишлаб чиқариш ёки деҳқончи-
лик авжида. Баъзи хонадонлар дарвозала-
ри тепасига “Саришта хонадон”, “Намуна-
ли хонадон”, “Маҳалла фидойиси” ёзувли 
пештахталар илиб қўйилган. Маҳалла ра-
иси Зоҳида Масланованинг айтишича, бу 
ердаги кексаю ёш бирдай меҳнаткаш. Бай-
рамлар арафасида ўтказиладиган турли 
танловлар натижасида ғолиб хонадон 
эгаларига қимматбаҳо совғалар берилар, 
яшаб турган хонадони дарвозаси тепасига 
шундай ёзувлар илиб қўйилар экан. 

Ойпошша холанинг  
ҳикояси

“Намунали хонадон” ёзуви осилган уйга 
кириб борганимизда, маҳалла раисининг 
“маҳалламизда кексаю ёш бирдай меҳнат-
каш”, деган сўзининг исботини ўз кўзимиз 
билан кўрдик. Ёши улуғ онахон,  8 фарзанд, 
27 невара, 40 чевара ва бир этак эваралар-
нинг бувиси бўлган 84 ёшли Ойпошшо Сай-
диғозиева ҳовли ўртасидаги экинлар тагини 
юмшатаётганига гувоҳ бўлдик. Унинг суҳ-
батини олиб, “Меҳнатнинг таги роҳат” нақ-
лининг асл рўёсини айнан шу хонадон ми-
солида кўрдик. Онахоннинг фарзандлари ва 
невараларининг барчаси деҳқончилик билан 
шуғулланар, орттирган даромадлари эвазига 
тўкин ва фаровон яшар экан. 

Онахоннинг турмуш ўртоғи Саидусмон 
ота ҳам Олмазор маҳалласида тўй ва 
маъракаларнинг бошида турувчи, ҳамма-
ни ҳамжиҳатликка чорлайдиган фидойи 
инсон бўлган. Бир вақтлар Саидусмон 
 отанинг саъй-ҳаракатлари натижасида 
ҳашар йўли билан маҳаллада масжид қад 
ростлаган. 2012 йилдан маҳаллалардаги 

Тошкентдаги пастдан томига қарасанг, 
бошингдан дўппинг тушадиган 50 қаватли 
иншоотларни қўя туринг, вилоятларда ҳам 
25-30 ва ундан юқори қаватли бинолар қу-
риш оддий ҳолга айланиб боряпти.

Бир қарашда қувонарли манзара: гўзал 
архитектура, қулай инфратузилма, ердан 
самарали фойдаланиш. Лекин бино қанча 
баланд бўлса, унинг сейсмик хавфи шунча 
ошиб боради. Шу нуқтаи назардан, кейинги 
пайтларда аҳолининг бундай кўп қаватли уй-
ларнинг зилзилага бардошлилиги билан боғ-
лиқ билдираётган хавотирлари ўринли кўри-
нади. Айниқса, ўтган йили Туркияда бўлган 
зилзиладан кейин.

Қолаверса, бино қурилишидаги бугунги 
баландлик меъёр эмас. Зеро, ривожланиш 
нуқтаи назаридан эрта-индин улар ҳам ян-
гилари олдида пастқам бўлиб қолиши ҳеч 
гап эмас. Демак, бу масаланинг бир жиҳати. 
Бошқа томони, юқорида айтиб ўтганимиз — 
зилзилабардошлик масаласи.

Модомики шундай экан, қурилиш жара-
ёнига замонавий шаҳарсозлик меъёрларини 
татбиқ этиш талаб этилади. Бу зарурат, авва-
ло, шунга доир норматив-ҳуқуқий ҳужжат-
лар қабул қилинишини тақозо этади.

Шу маънода давлатимиз раҳбарининг шу 
йил 17 апрелдаги “Бино ва  иншоотларнинг 

зилзилабардошлигини ошириш ҳамда сейс-
мик хавфни мониторинг қилиш фаолиятини 
такомиллаштириш чора-тадбирлари тўғри-
сида”ги қарори муҳим аҳамиятга эга бўлди. 
Бинобарин, қарорда бу борада янги тартиб 
ва механизмлар белгилаб берилди. 

Агар хориж тажрибасига эътибор қарата-
диган бўлсак, Япония, Италия, Туркия каби 
мамлакатларнинг сейсмик хавф даражаси 
8-9 балли ҳудудларида кўп қаватли бинолар 
ва мураккаб конструкцияли кўприкларга 
“сейсмик изоляция” қурилмаси мажбурий 
ўрнатилиши белгиланган. Чунки сейсмопро-
тектор бино ва силкиниш мувофиқлигини 
таъминлаб, конструкцияларга зилзила таъ-
сирини 2-3 баллгача камайтиради.

Эътиборли жиҳати, номи юқорида қайд 
этилган қарор билан жорий йил 1 июндан 
бош лаб мамлакатимизда MSK-64 шкаласи 
бўйича 8 ва ундан юқори балли сейсмик фаол 
зоналарда янги қурилиши режалаштирила-
ётган 5 қаватдан юқори тиббиёт объектлари 
ҳамда 9 қаватдан юқори биноларни фаол 
сейсмик ҳимоялаш қурилмалари, шу жумла-
дан, сейсмоизоляция ва демпфер ускуналари 
билан лойиҳалаш амалиёти йўлга қўйилади. 
Фаол сейсмик ҳимоялаш қурилмаларини ўр-
натиш қурилишга масъул буюртмачи ташки-
лотлар томонидан молиялаштирилади.

— Ер қимирлагандан кейин ер ости 
тўлқинлари бинога таъсир қилганда, сейсмик 
изоляция қурилмаси ёрдамида тўлқинлар 
узатилиши кесилади, — дейди Тошкент архи-
тектура-қурилиш университети ректори ва-
зифасини бажарувчиси Баҳром Тўлаганов. —  
Бу бизга ҳозиргидан ҳам юқори қаватли 
биноларни қуришга имкон беради. Ана шу 
мақсадда университетимиз ҳузурида марказ 
ташкил этиш кўзда тутилмоқда. Марказ-
нинг асосий вазифаси бинолар юк кўтарувчи 
конструкцияларини автоматик мониторинг 

қилиш ускуналаридан олинадиган маълу-
мотларнинг ягона базасини юритиш орқа-
ли таҳлил қилишдан иборат. Бу бизга нима 
беради? Мониторинг натижаларидан келиб 
чиқиб, биз келажакда бино ва иншоотлар 
қуришимиз, конструкциялар нормаларини 
ўзгартириб, такомиллаштиримиз мумкин 
бўлади.

Айни пайтда мамлакатимизда қурила-
ётган, хавфлилик даражаси юқори бино-
ларнинг зилзилалар содир бўлгандан ке-
йинги ҳолатини тезкор аниқлаш имконияти   

мавжуд эмас. Мазкур ҳужжатнинг аҳамият-
ли жиҳати, жорий йил 1 июлдан бошлаб янги 
қурилиши режалаштирилаётган, хавфлилик 
омили III-IV тоифа бўлган объектларга бино 
ва иншоотларнинг юк кўтарувчи конструк-
цияларини автоматик мониторинг қилиш 
ускунасини ўрнатиш мажбурий этиб белги-
ланади.

Янги тартибга кўра, MSK-64 шкаласи 
бўйича 5 ва ундан юқори балли ер силки-
ниши содир бўлганда бино ва иншоотлар-
нинг ҳолати автоматик мониторинг қилиш 

 ускуналаридан олинган маълумотлар асоси-
да тезкор таҳлил қилинади. Хавф аниқлан-
ганда зудлик билан аҳоли ва ҳудуднинг 
сейсмик хавфсизлигини таъминлаш тадбир-
ларини мувофиқлаштириш бўйича респуб-
лика кенгашига ахборот киритиб борилади.

Республика кенгаши эса уч кун муддатда 
ҳудудий ҳокимликлар билан бирга зилзила 
натижасида аниқланган заиф нуқталарни 
мустаҳкамлаш ва хавфни бартараф этиш чо-
раларини белгилаб, уларнинг амалга ошири-
лишини таъминлайди.

Масалан, энг кўп зилзилалар содир бўла-
диган Японияда мураккаб бино-иншоотлар 
ҳудудда бўлиб ўтган кучли зилзила интен-
сивлигига мувофиқ қурилади ва бу кон-
струкцияни ҳудуднинг сейсмик фаоллигига 
мослаштириш имконини беради.

Бино ва иншоотлар қурилишини ҳудудлар-
нинг сейсмик фаоллигига мувофиқ ташкил 
этиш мақсадида 2024 йил 1 июлга қадар бар-
ча туман ва шаҳарлар кесимида минтақавий 
акселерограммалар рақамлаштирилади ҳамда 
уларнинг онлайн базалари шакллантирилади.

1 августдан бошлаб эса хавфлилик омили 
III-IV тоифа бўлган объектларни ҳудуднинг 
зилзилалар кучини кўрсатиб берувчи мин-
тақавий акселерограммалар базаларидан 
келиб чиқиб лойиҳалаш ва қуриш тартиби 
жорий этилади.

— Дунёда талафотли зилзилалар сони 
ортиб бормоқда, — дейди ФА Сейсмология 
институти лаборатория мудири Улфат Нур-
матов. — Бу эса аҳоли ҳаёти ва мамлакатлар-
нинг ижтимоий-иқтисодий инфратузилмала-
рига жиддий таъсир кўрсатмоқда. Шундай 
экан, сейсмик хавфсизликни таъминлаш 
соҳасини доимий такомиллаштириб бориш, 
мавжуд ва қурилаётган бино-иншоотлар-
нинг сейсмик мустаҳкамлигини таъминлаш, 
зилзилани прогнозлаш, мониторинг қилиш 
ҳамда унга тайёргарлик кўришда давлат ор-
ганлари ва ташкилотларининг ўзаро алоқа-
ларини кучайтириш муҳим аҳамият касб 
этади.

Бизнинг ҳудудимиз сейсмик фаол ҳу-
дуд ҳисобланади. Шунинг учун ҳудуднинг 
сейсмик ҳолатини доим назорат қилиб бо-
ришга мажбурмиз. Мазкур қарор ҳудудларда 
мавжуд фаол тектоник ер ёриқлари зонала-
ридаги бугунги ҳолат яқин келажакда бу 
ерларда зилзила бўлиш эҳтимоли мавжудми 
ёки йўқми, деган саволларга жавоб беришга 
қаратилган. Бунда юртимизда бўлиб ўтган 
зилзилалар мониторинги, уларнинг илмий 
таҳлили ва фаол тектоник ер ёриқларининг 
ҳаракатлари яқин келажакда кучли зилзила 
хавфи бор ҳудудларни аниқлаш имконини 
беради. 

Зилзила содир бўлганда вайронагар-
чиликлардан ташқари, газ ва электр тар-
моқларидаги талафотлар ҳам хавфли тус 
олади. Айни пайтда бизда баъзи хорижий 
мамлакатлардаги каби биноларни газ ва 
электр тармоқларини автоматик блоклаш 

тизими билан қуриш амалиёти йўлга 
қўйил маган.

Қарор билан эндиликда бизда ҳам янги 
қурилиши режалаштирилаётган, хавфли-
лик омили III-IV тоифа бўлган объектларда 
газ ва электр тармоқларини кучли зилзила 
пайтида автоматик блоклаш тизими билан 
лойиҳалаш тартиби жорий этилади. Бу зил-
зила пайтида бино пойдеворини портлаш  ва 
чақнашлар таъсиридан ҳимоя қилиш имко-
нини беради. Ана шу мақсадда айни талаб-
ларга мос шаҳарсозлик ҳужжатлари экспер-
тизадан ўтказилади.

— Аҳолининг зилзила вақтида тўғри 
ҳаракатланишига бағишланган кўрсатув, 
лавҳа, ролик ва эшиттиришлар тайёрлана-
ди, — дейди Фавқулодда вазиятлар вазир-
лиги академияси бўлим бошлиғи Бобомурод 
Қурбонов. — Қарорда сейсмик хавфсизлик-
ни таъминлаш, содир бўлган зилзилалар ва 
фасллардаги намгарчиликлар таъсиридан 
чўккан ҳамда деформациялар пайдо бўлган 
бино ва иншоотларни мустаҳкамлаш, зилзи-
лаларни мониторинг қилиш ва илмий таҳли-
лини юритиш бўйича кўплаб тадбирлар бел-
гиланган. Хусусан, сейсмик хавфсизликни 
таъминлаш ҳамда бино ва иншоотларнинг 
зилзилабардошлигини ошириш тизимини 
такомиллаштириш бўйича “йўл харитаси”, 
сейсмик хавфсизликни таъминлашга қара-
тилган ҳудудий чора-тадбирларни амалга 
ошириш режалари тасдиқланди. 

Яна бир муҳим жиҳат. Фанлар академия-
си ҳузурида юридик шахс мақомига эга 
бўлмаган Зилзила муҳандислиги олимлари 
ассоциацияси ташкил этилади. Ассоциация 
вазирлик ва идораларнинг соҳага масъул 
мутахассислари ва олимлар ҳамда хорижий 
мутахассислардан иборат таркибда Фанлар 
академияси томонидан Вазирлар Маҳкамаси 
билан келишилган ҳолда шакллантирилади 
ва ҳар уч йилда янгилаб борилади. Шунинг-
дек, ҳар бир ҳудудда кучли зилзилада аҳо-
лини қутқариш ишларига жалб этиш учун 
волонтёрлик гуруҳларини шакллантириш 
амалиёти ҳам муҳим аҳамиятга эга.

Бир сўз билан айтганда, ушбу қарор 
эҳтимолий талафотлар кўламини минимал-
лаштиришга хизмат қилади. 

Лутфулла СУВОНОВ,
“Янги Ўзбекистон” мухбири

кичик масжидларни ёпиш ишлари бош-
ланганида отахон ўша йилларда маҳалла 
раиси бўлган С.Муҳиддинов ва фидойи-

лар билан елиб-югуриб, масжидни маҳал-
ла гузари сифатида сақлаб қолишга му-
ваффақ бўлган. 

Аҳиллик ва оқибат бўлса, 
 пул ҳам, йўл ҳам топилади

Зоҳида Масланованинг бобоси, раҳ-
матли Зокир Муҳиддинов ҳам узоқ йил-
лар Олмазор маҳалласида жамоатчилик 
 асосида маҳалла раиси бўлиб ишлаган. 
Маҳаллани ободонлаштиришда, газлаш-
тириш ва ичимлик сув билан таъмин-
лашда жонбозлик қилган. Шу маҳаллада 
туғилиб вояга етган Зоҳида опа эса 2016 
йилда маҳаллада хотин-қизлар мутахас-
сиси, 2019 йилдан бошлаб маҳалла ра-
иси лавозимида ишламоқда. Таҳсинга 
сазовор жиҳати, мазкур маҳалла на дав-
лат, на вилоят ва на туман дастурларига 
кирмаган, то бугунги кунгача ҳеч қандай 
иқтисодий ёрдам ва пул олмаган, олиш-
га эҳтиёж ҳам бўлмаган. Бу эса шу ерда 
яшаётган одамларнинг тили ва дили бир-
лигидан, аҳиллиги ва мустаҳкам оқиба-
тидан дарак беради.

2020 йилда маҳалла “Очиқ бюджет” 
портали лойиҳасида иштирок этиб, 150 
миллион сўм ютиб олган ва шу маблағ 
эвазига Саккиз оға-ини кўчасидаги барча 
эски симёғочлар янгисига алмаштирилиб, 
 кўчага видеокамералар ўрнатилган. 2021-
2022 йилларда маҳалла аҳли яна “Очиқ 
бюджет” портали орқали жами 3 миллиард 
200 миллион сўм ютиб олган. Кўчалар тў-
лиқ асфальтланиб, болалар ўйин гоҳлари 
бунёд этилган, ички ариқлар тозаланиб, 
бетон лотоклар ўрнатилган, маҳалла би-
носи капитал таъмирланган ва энг асосий-

си, маҳалла кутубхонаси ташкил этилган. 
2023 йилдаги “Очиқ бюджет” порталидан  
1 миллиард 300 миллион сўм ютиб оли-
ниб, маҳалла инфратузилмасидаги барча 
муам молар бартараф этилган. Маҳалладаги 
электр, ичимлик сув ва табиий газ таъмино-
ти яхшиланиб, аҳолининг фаровон яшаши 
учун барча  шароитлар бадастир қилинган. 

Аслида, бу каби ишлар маҳалла аҳли-
нинг бир ёқадан бош чиқариб, бамаслаҳат 
иш кўриши самарасидир. 

Кўпга нафи тегаётган опа

— Оиламизда 4 фарзанд эдик. Мен 
ўқишга кира олмаганман, кетма-кет сов-
чилар келишни бошлаган. Ота-онамнинг 
розилиги билан синфдошимга турмуш-

га  чиқдим, — дейди Олмазор маҳалласи 
раиси Зоҳида Масланова. — Келин бў-
либ тушган хонадоним деҳқончилик ва 
чорвачилик билан шуғулланарди. Бу ора-
да бирин-кетин фарзандларимиз туғилди. 
Уларнинг ҳам суяги меҳнатда қотди. 2016 
йилда ёши улуғлар хонадонимизга келиб, 
маҳаллада ишлашни таклиф қилди. Даст-
лаб хўжайиним жуда қарши бўлган. Мен 
эса “Адаси, ўқишга кира олмаганим юра-
гимда армон бўлди, бир имкон беринг, 
маҳаллада ишлаб, ўзимни синаб кўрай”, 
дея рухсат олиб, ишга чиқиб кетдим. 
Дастлаб хотин-қизлар билан ишладим. 
2019 йилда маҳалла раиси этиб сайлаш-
ди. Маҳалламизда ҳар бир иш фуқаролар 
маслаҳати билан йўлга қўйилади, балки 

ютуқларимиз ҳам шундан бўлса керак. 
Шу йил туман бўйича ўтказилган “На-
мунали маҳалла раиси” кўрик-танловида 
биринчи, вилоят миқёсидаги танловда 
5-ўринни эгалладим. Пул мукофотлари ва 
совғалар билан тақдирландим. Ўтган йили 
“Маҳалла ифтихори” кўкрак нишонига 
ҳам сазовор бўлдим. гап ютуқларда эмас, 
маҳалламиз тинчлигида, хонадонларнинг 
аҳиллиги ва меҳнатсеварлигида. Бугун 
ён-атрофимга назар солар эканман, инсон 
бахти унинг ён-атрофидагиларга керак-
лигида эканини чин дилдан ҳис қиламан. 
Аслида, хотин-қизларга шунча имконият-
лар яратиб берилмоқдаки, булардан фой-
даланмасликнинг ўзи гуноҳ. Олий таъ-
лим олиш учун 47 ёшимда ўқишга кириб, 
талаба бўлдим. 455 та хонадон мавжуд 
маҳалламизда бирорта ишсиз, даромадсиз 
одам йўқ. Маҳалламиз фуқаролари поми-
дор, бодринг, сабзавотлар, турли кўкатлар 
етиштиради, “ўсиш драйвери”миз деҳқон-
чилик ва тикувчилик. ҳамма хонадонлар-

да иссиқхоналар бор, деярли барча оила-
лар ойига миллионлаб сўм даромад олади.

Ибратли оила

Мазкур маҳалладаги ибратли оила 
мақомига эга бўлган, деярли 50 йилдан 
буён биргаликда  умргузаронлик қилиб ке-
лаётган Баҳром Муҳаммадиев ва турмуш 
ўртоғи Анора опанинг хонадонига кириб 
бордик. Улар томорқасидаги 8 сотих ис-
сиқхонада йилнинг 12 ойида ҳам турли 
кўкатлар етиштириб, соф фойда олиш бо-
расида кўпчиликка намуна экан. 

— Аслида, томорқачилик ва иссиқхона 
сердаромад бизнес. Меҳнатимиз орқали 
фарзандларимни ўқитиб, уйли- жойли қил-

дим. Ички бозорга йилнинг тўрт фаслида 
ҳам кўкатлар етказиб берамиз. Очиғи, уй-
имиздан келиб ўзлари олиб кетишади, — 
дейди Б.Муҳаммадиев. — Қаердаки аҳил-
лик, ҳалоллик ва меҳнат билан даромад 
топилса, ўша ерда ҳузур-ҳаловат бўлади. 
Фарзандларим давлат ишида ишласа ҳам 
кафтдеккина томорқасида деҳқончилик 

қилади. Бу соғлиққа фойда, ақлий меҳнат-
дан ке йинги чарчоқни ердаги ҳаракат 
олади ва одамни бардам қилади. Келинла-
римиз ҳам чевар ва пазанда, қўли қўлига 
тегмайди. Хуллас, меҳнатимиз самараси 
ва роҳатини кўриб, бағри бутунликда ҳаёт 
кечиряпмиз. Қарийб 30 йил ички ишлар 
тизимида ишлаб, ўша ердан нафақага  
чиққанман. Анора опангиз эса фарзанд лар 
ва неваралар тарбияси билан банд бўлган. 
Айтмоқчиманки, қайсики оила фарзанд-
лари меҳнатдан қочмаса, ота- онасининг 
дуосини олиб, хизматларини қилса, ўша 
хонадонда, албатта, фароғат ва файзу ба-
рака бўлади. 

Қарор ва ижро

2023 йилда Тошкент вилояти маҳалла-
ларидаги ҳоким ёрдамчилари кўмагида 
353,2 мингдан зиёд фуқаронинг бандлиги 
таъминланган. Тадбиркорликка жалб қи-
лиш, меҳнат қуроллари ва асбоб-ускуна-
лар олиб бериш учун 2216 фуқарога 11,2 
миллиард сўм субсидия ажратилган. Бу 
борадаги саъй-ҳаракатлар жорий йилда 
ҳам давом эттирилмоқда.  

— Авваллари маҳалламизда атиги 
тўртта тадбиркор бўлган. ҳозир улар 82 
нафарга етди. Кооперация асосида 800 
дан зиёд фуқаро ҳудуддаги етакчи тад-
биркорларга бириктирилган. Ишсиз ва 
доимий даромадга эга бўлмаган фуқаро-
лар бандлигини таъминлаш, мавжуд кам-
чиликларни ўрганиб, муаммоларни бар-
тараф этишга имкон қадар тез киришишга 
ҳаракат қиламан, — дейди Зангиота 
тумани Қиргузар маҳалласидаги ҳоким 
ёрдамчиси Асия Қудайбергенова. —  
“ҳар бир оила — тадбиркор” дастури 
доирасида маҳалламиздаги 32 фуқарога 
33 миллион сўмдан имтиёзли кредитлар 
берилди. Кредит ажратилганлар ораси-
да ижтимоий дафтарларда рўйхатда ту-
рувчи фуқаролар ҳам бор. Маҳалладаги 
ишсиз ёшлардан 52 нафарига касб-ҳунар 

ўрганиш учун тумандаги мономарказга 
йўлланма берилди.  

Қиргузарлик Дилобар Ортиқова оила-
вий шароити ва муҳити яхши бўлмагани 
боис, 10 йил чет давлатда яшаган. Асия 
Қудайбергенова Дилобар билан боғлана-
ди. Дилобар унга тадбиркорлик қилиши 
учун кредит олиб берса, юртга қайтишини, 

бу ерда ҳам анча қийналиб қолганини бил-
диради. ҳоким ёрдамчиси саъй-ҳаракати 
билан Д.Ортиқова ватанга қайтиб келади, 
унга 33 миллион сўм кредит ажратилиши 
ва ўз ишини йўлга қўйишига кўмаклаши-
лади. ҳозир бу аёл қандолат маҳсулотлари 
ишлаб чиқарувчи тадбиркорга айланган. 

Асиянинг ёрдами билан Нусратилла 
Ниғмонхўжаевга мебель ишлаб чиқариш 
учун 33 миллион, Нигора Дадаевага ти-
кувчиликни йўлга қўйиши учун 6 мил-
лион, Дилобар Иброҳимовага турмуш ўр-
тоғи Дониёр билан дарвоза ва панжаралар 
ишлаб чиқариш учун 33 миллион сўм кре-
дит олиб берилди. Натижада маҳаллада 
қўшимча 7 та янги иш ўрни яратилди.

“Юрагимда ҳамиша соғинч 
бўлган”

 — Узоқ йиллар оиламдан олисда — чет 
элда ишлаб юрдим. Топган даромадим би-
лан оиламни ва фарзандларимни таъминлаб 
турган бўлсам-да, ҳамиша юртга, яқинла-
римга бўлган соғинч ҳисси қалбимни ўртаб 
келган, — дейди Қиргузар кўчасида яшовчи 
Дониёр Иброҳимов. — Маҳалламиздаги 
ҳоким ёрдамчиси менга  қўнғироқ қилиб, 
фарзандларим олдига қайтишимни, бу ерда 
ҳам пул топиш учун шароитлар яратиб бе-
ришга кўмаклашишини айтганида, тўғриси, 
ишонмадим. Аммо бугун бу қизга раҳмат 
айтаман. Ёш бўлса ҳам маҳалла аҳли учун 
жони ҳалак. Мен ҳам 33 миллион сўм кре-
дит олиб, ўзим яхши кўрган соҳада иш бош-
ладим. Турли дарвоза ва панжаралар ясай-
ман. Энг асосийси, оилам ва фарзандларим 
бағридаман, хотиржамман. 

Мамлакатимизда кечаётган ислоҳотлар 
самараси, ўзгаришлар аҳоли кайфияти, 
аввало, маҳаллаларда ана шундай акс эт-
моқда.

Гуличеҳра ДУРДИЕВА,
“Янги Ўзбекистон” мухбири

СЕЙСМИК ИЗОЛЯЦИЯ
Зилзилабардошлик талаблари кучайтирилмо¿да

Яқин-яқингача 
юртимизнинг аксарият 
шаҳарлари, ҳатто 
пойтахтимизда ҳам энг 
баланд бино, дейилганда 
кўз олдимизга 9 дан 16 
қаватгача бўлган кўп 
қаватли уйлар, бармоқ 
билан санарли 20 қаватгача 
бўлган маъмурий бино ёки 
меҳмонхоналар келарди. 
Бугун вазият тамоман 
бошқача: кейинги йилларда 
қурилган том маънодаги 
баланд — осмонўпар 
бинолар олдида энди улар 
анча пастқам.

ОДАМЛАР БУГУН 
фАРОвОН ЯШАШИ КЕРАК

1 августдан бошлаб эса хавфлилик омили 
III-IV тоифа бўлган объектларни ҳудуднинг 
зилзилалар кучини кўрсатиб берувчи 
минтақавий акселерограммалар базаларидан 
келиб чиқиб лойиҳалаш ва қуриш тартиби 
жорий этилади.

“Ўзсувтаъминот” акциядорлик жамия ти маълумотларига кўра, биргина 2023 йилда 
бу йўналишда барча дастурлар доирасида бюджетдан ажратилган 5,4 триллион сўм 

ҳисобига 11 минг 207 километр ичимлик ва 593 километр оқова сув тармоғи тортилди, 
1740 та ичимлик сув ҳамда оқова сув иншооти қурилди ва реконструкция қилинди. 

“Яшил макон”

“

”

2024 йилда 
бюджетдан ажратила- 
диган 1,3 триллион сўм 

ҳисобидан 79 лойиҳа доирасида 
200 дан ортиқ маҳаллада  

1,1 минг километр тармоқ ва  
64 та иншоот қурилади. Ичимлик 

сув таъминоти оғир бўлган  
50 та маҳалла ижтимоий 

буюртма асосида сув билан 
таъминланади. 

Бошланиши 1-бетда

Бошланиши 1-бетда

Баҳор ХИДИРОВА,
“Янги Ўзбекистон” мухбири

ҳозир Оролбўйида янги ҳаёт бошлан-
ган. “Яшил макон” умуммиллий лойиҳа-
си доирасида инсон қадами тегмаган бу 
жойларда саксовулзорлар барпо этил-
моқда.

— Орол денгизининг қуриган тубида 
ҳар йили 100 минг гектар “яшил қопла-
ма” яратилмоқда, — дейди Мўйноқ дав-
лат ўрмон хўжалиги директори Фарҳод 
Авезов. — 2024 йил қиш-баҳор мавсумида 
109 минг 443 гектар майдонда уруғдан, 
3059 гектар ерда кўчатдан ўрмон барпо 
этилди. Жорий баҳор ва куз мавсумла-
рида  кўкаламзорлаштириш, манзарали, 
мевали дарахт ва бута кўчатлари ҳамда 
қаламчалари экиш тадбирларини тизимли 
ва уюшқоқликда ташкил этиш мақсадида  
14 та кўчатчилик корхонаси билан шарт-
нома туздик.

Орол денгизи муаммоси билан ўт-
ган асрнинг 80-йилларидан буён шуғул-
ланиб келаётган академик Зиновий 

— Ичимлик сув муаммоси кўп йил-
лардан буён аҳолини қийнаб келарди, —  
дейди Сурхондарё вилояти Денов тума-
нидаги “Катта Қарши” маҳалла фуқаро-
лар йиғини раиси Ойсара Халилова. — 
Яқин-яқингача узоқ масофадан сув ташиб 
ичганмиз. Албатта, бу аҳоли, айниқса, 
аёлларнинг турмушини оғирлаштирарди. 
Қолаверса, ичимлик сув сифати талабга 
жавоб бермаслиги инсон саломатлиги-
га ҳам ўз таъсирини ўтказарди. Охирги 
йилларда босқичма-босқич тоза сув тар-
моқлари тортилди ва қарийб уч мингга 
яқин аҳоли бугунги кунда хонадонигача 
етказилган марказлашган тармоқдан тоза 
сув ичяпти. Сув етиб бормаган битта кў-
чамиз бор, унга ҳам бу йил тармоқ тор-
тиш режада турибди. 

Маҳалла аҳли томорқа имкониятидан 
фойдаланиб карам, пиёз ва бошқа экин-
лар етиштиради. Тоғ этагида жойлашган 
қишлоқ аҳлининг экологик тоза маҳсу-
лотлари нафақат мамлакатимиз, балки 
қўшни давлатлар бозорларида ҳам ха-
ридоргир. Қишлоқ ҳаётида рўй бераёт-
ган ижти моий-иқтисодий ўзгаришлар, 
табиий ки, аҳолининг тадбиркорлик 
фаолияти ривожида ҳам янги истиқ-
болларни очмоқда. 

“Ўзбекистон — 2030” стра-
тегиясида бу йўналишдаги 
ишларни изчил давом эттириш 
ва барча аҳоли пунктларини 
тоза ичимлик сув ва оқова 
хизматлари билан кафолатли 
таъминлашнинг молиявий ме-
ханизмларини жорий қилиш 
вазифаси белгиланган.

“Ўзсувтаъминот” акциядор-
лик жамия ти маълумотлари-
га кўра, биргина 2023 йилда бу 
йўналишда барча дастурлар дои-
расида бюджетдан ажратилган 5,4 
триллион сўм ҳисобига 11 минг 207 
километр ичимлик ва 593 километр оқо-
ва сув тармоғи тортилди, 1740 та ичимлик 
сув ҳамда оқова сув иншооти қурилди ва 
реконструкция қилинди. 

2023 йилги инвестиция дастурига кўра, 
22 лойиҳа доирасида жами 225,5 мил лион 
доллар ўзлаштирилди. Ўзлаштирилган 
маблағ ҳисобидан 425 километр ичимлик 
ва 100 километр оқова сув тармоғи қурил-
ди. 10 та сув тақсимлаш иншооти ва 19 та  
оқова сув насос станциясида  қурилиш 

2030ªЗБЕКИСТОН

ишлари якунланди. 75 та маҳаллада ис-
тиқомат қилувчи 250 минг аҳоли мар-
казлашган  тоза ичимлик сув ҳамда 24 та 
маҳалладаги 73 минг аҳоли оқова сув хиз-
матлари билан таъминланди.

Ўтган йилги барча лойиҳалар натижа-
сида 2 мингдан ортиқ маҳалладаги 1 мил-
лион 100 минг аҳоли илк бор ичимлик сув 
билан таъминланиб, 2,5 миллион аҳоли-
нинг таъминоти яхшиланди. Аҳолининг 
марказлашган ичимлик сув билан таъмин-
ланганлик даражаси 74,4 фоиздан 77,2 фо-
изга етказилди. 

— Авваллари юртимизнинг жанубий 
минтақасида одамларнинг сувга эҳтиёжи 
дарёлардан сув олиш орқали таъминлан-
ган бўлса, бугунги кунда халқаро молия 
институтлари иштирокида бир неча йи-
рик лойиҳа амалга ошириляпти, — дейди 
“Ўзсувтаъминот” акциядорлик жамияти 
бошқарма бошлиғи Асилжон Муҳидди-
нов. — “Тўпаланг сув омбори манбалари 
ҳисобига ичимлик сув таъминотини яхши-
лаш” лойиҳаси шулардан бири. Қиймати  
2 триллион 600 миллиард сўмдан кўпроқ-
ни ташкил этадиган лойиҳа доирасида 
қуввати бир кеча-кундузда 200 минг метр 
куб бўлган ичимлик сув тозалаш иншооти 
қурилиб, 358 километр магистрал сув тар-
моғи тортилмоқда. Бугунги кунда Сари-
осиё, Денов ва Шўрчи туманларининг  
123 та маҳалласида яшовчи 581,2 минг 
аҳолининг ичимлик сув таъминоти ва 
сифати тубдан яхшиланди. Лойиҳа тў-
лиқ якунлангач, вилоятнинг 11 туманида 
яшовчи аҳолининг сув таъминотида муам-
мо бўлмайди.

Қашқадарё вилояти аҳолисининг 
обиҳаётга эҳтиёжини таъминлаш учун 
хорижий молия институтлари иштиро-
кида “Косон ва Муборак туманлари мар-
казлари ҳамда Китоб-Шаҳрисабз ер ости 
сув конидан сув олиш қувурларига яқин 
бўлган қишлоқ аҳоли пунктларининг сув 
таъминоти тизимини реконструкция қи-
лиш” ҳамда “Шаҳрисабз шаҳри ва Китоб 
тумани марказида оқова сув тизимларини 
реконструкция қилиш ва қуриш” лойиҳа-
лари амалга ошириляпти. Бунда ер ости 
қудуқлари қувватини ошириш ҳисобига 
тоза ичимлик сув таъминотида ижобий ўз-
гаришлар бўляпти.

“Зарафшон дарёси сувидан фойдала-
ниш ҳисобига Жиззах вилоятининг 

ичимлик сув таъминотини яхши-
лаш” лойиҳаси доирасида Бахмал, 

Ғаллаорол, Пахтакор, Дўстлик, 
Мирзачўл туманлари ва Жиззах 
шаҳри аҳлининг таъминоти ях-
шиланди.

Қурғоқчил минтақада жой-
лашган Бухоро вилояти Қо-
ракўл тумани аҳолиси учун 
ҳам ичимлик сув танқислиги 
жиддий муаммо эди. Жаҳон 

банки иштирокида Олот ва Қо-
ракўл туманлари ичимлик сув 

таъминотини яхшилаш бўйича 
лойиҳа амалга оширилганига ҳали 

кўп бўлмади. Натижада ушбу туман-
ларнинг чекка қишлоқлари аҳолиси ҳам 

тоза обиҳаётдан баҳраманд бўлмоқда. 
Қоракўл тумани санитария-эпидемио-

логик осойишталик ва жамоат саломатли-
ги бўлими бошлиғи Валижон Орзиевнинг 
айтишича, тоза ичимлик сув сабаб охирги 
икки йилда ўткир диарея уч баробар ка-
майди. Илгари ўткир юқумли касаллик 
аломатлари аҳён-аҳёнда учраб турарди, 
охирги йилларда қайд этилмаяпти. Ичтер-
лама, паратиф умуман рўйхатга олинмади. 
Юқиш омили кўпинча сувга боғлиқ бўлган 

вирусли гепатитнинг Е тури бартараф этил-
ди, буйрак-тош касалликлари камайди. 

— Тоза сув инсоннинг соғлом ва узоқ 
умр кечиришини таъминлайдиган муҳим 
воситадир, — дейди Валижон Орзиев. — 
Шу боис, шифокорлар соғлом турмуш тар-
зини тарғиб этишда ҳар бир инсон белги-
ланган миқдорда тоза сув истеъмол қилиши 
лозимлигини уқтиради. Бунинг учун бугун 
туманимиз аҳолиси қулай имкониятга эга 
бўлгани қувонарли. Энди чекка қишлоқ 
аҳолиси ҳам хонадонидаги жўмракни бу-
раб, ўз эҳтиёжи учун зарур миқдорда тоза 
сувдан баҳраманд бўлмоқда. Бу халқимиз-
га тоза сув етказиш орқали бахш этилган 
соғлом ҳаёт нашидасидир.

Яқинда бу йўналишда Тошкент тумани-
да ҳам янги лойиҳа амалга оширилди. Бу 
ерда замонавий сув кўтариш иншоотлари 
фойдаланишга топширилди. Улар ҳудуд-
да аҳолининг ичимлик сув таъминотини 
ошириш, сув муаммоси ва исроф бўлиши-
ни бартараф этишга хизмат қилади.

— Хайрли ишлардан барча хурсанд 
бўлди, — дейди “Ўзсувтаъминот” акция-
дорлик жамияти бошқаруви раиси вазифа-
сини бажарувчи Дилшод Азимов. — Ил-
гари Тошкент тумани аҳолисининг 78,9 
фоизи ёки 18 минг 304 та хонадон жадвал 
асосида ичимлик сув билан таъминланган. 
Лойиҳа ишга тушгач, бу кўрсаткич 92 фо-
изга етди ёки 21 минг 345 та хонадон дои-
мий ичимлик сув билан таъминланди.

Тумандаги Қирариқ маҳалласи ўтган 
асрнинг 80-йилларида тортилган қувурлар 
орқали жадвал асосида тоза ичимлик сув 
билан таъминланган. Бироқ 4 та кўчага 
сув қувурлари умуман кирмаган. Чувала-
чи маҳалласида эса аҳоли кўп йиллардан 
буён қудуқдан сув ичиб келган. Аслида, 
бунақа мисоллар кўп. Бунёдкорлик ишла-
ри туфайли бу жойларда энди аҳоли сув 
таъминотидан қийналмайди.

Президентимизнинг “Ўзбекистон — 
2030” стратегиясини “Ёшлар ва бизнесни 

 Новицкийнинг айтишича, денгиз тубидаги 
қуриган ер майдони 6 миллион гектарни 
ташкил этади. Бунинг 3,2 миллион гектари 
Ўзбекистон ҳудудига тўғри келади. Қол-
ган қисми Қозоғистонга тегишли. Денгиз 

тубидан йилига 150 миллион 
тонна тузли чанг-тўзон ҳавога 
кўтарилиб, 1000 километрга-
ча учиб боради ва тузли қор 
ва ёмғир бўлиб ёғади. 

— Ушбу экологик муаммонинг иккита 
ечими бор, — дейди Зиновий Новицкий. —  
Биринчиси, денгизни олдинги ҳолатига 
келтирадиган сув билан тўлдириш керак. 

Аммо бунинг имкони йўқ. Ўтган асрнинг 
80-йилларида Амударё ва Сирдарёдан 
денгизга сув келиши тўхтаган. Иккинчи-
си, “яшил қопламалар”. Бу йил синовли 
бўлади. Иқлимшунослар маълумотига 

кўра, минтақада жуда катта қурғоқчи-
лик юз бериши мумкин. 

Олдинлари Орол денгизи туби 
ўлик жой ҳисобланарди. Бугун 

бу ерда чорвачилик ва асал-
аричилик билан шуғулланиш, 

ёввойи ҳайвон кўпайтириш 
мумкин. Шунингдек, до-

ривор ўсимликлардан 
чистанхе плантациялари 
ташкил этса бўлади.  

Натижа яхши томонга ўз-
гаряпти. Меҳнат бесамар кет-

мади. Ўрмонзорлар кенгайиши 
билан ҳайвонот дунёси “тирила” 

бошлади. ҳозир яшил ҳудудларда 
қуён, қашқир, тулки, шоқол сингари 

ҳайвонларни учратиш мумкин. Энг 
асосийси, чорва учун жуда қулай яй-

ловлар яратилмоқда. Бунинг натижасида 
аҳоли бандлиги таъминланади. 

“Оролга ўз ҳаётини бахшида қилган 
инсон сифатида айта оламанки, бу ерлар-
нинг келажаги порлоқ”, дейди Зиновий 
Новицкий. 

Вазирлар Маҳкамасининг 2022 йил 
18 январдаги “Орол денгизининг суви 

қуриган тубида ва Оролбўйи ҳудуд-
ларида “яшил қопламалар” — ҳимоя 
ўрмонзорларини барпо этишнинг қў-
шимча чора-тадбирлари тўғрисида”ги 
қарорида бу ерда бажарилиши лозим 
бўлган катта ҳажмдаги ишлар белгилаб 
берилган.

— Мазкур ҳужжат ижросини таъмин-
лаш мақсадида жорий йилда 100 минг гек-
тар майдонда “яшил қопламалар” барпо 
этиш режалаштирилган. Ушбу мавсумда 
ўрмон-мелиоратив тадбирлари учун ўр-
мон хўжаликларидан 1000 киши, 30 та 
трактор, 1 та самолёт, 4 та дельтаплан 
жалб қилинди, — дейди Қорақалпоғистон 
ўрмон хўжалиги қўмитаси раиси Ойбек 
Аминов. 

Мутахассисларнинг билдиришича, ден-
гизнинг қуриган тубидаги 1 гектар жойдан 
5 тонна зарарли тузлар атмосферага кўта-
рилиб, атрофга ва инсон саломатлигига 
таъсир кўрсатади. Бир дона саксовул эса 
10 тоннача қумни ушлаб қолади. Демак, 
денгиз тубида кўтарилаётган чанг-тўзон-
ни тўхтатишда “Яшил макон” умуммил-
лий лойиҳаси доирасидаги амалий ишлар 
муҳим аҳамиятга эга. 

Минажатдин 
ҚУТЛИМУРАТОВ,

“Янги Ўзбекистон” мухбири

Шу билан бирга, Европа тикланиш ва 
тараққиёт банки иштирокида 60,4 мил-
лион доллар қийматга тенг “Оқтош ва 
Пош хўрт ер ости сув манбаларидан сув 
қувури қуриш йўли билан Сурхондарё ви-
лояти Музработ туманининг сув таъмино-
тини яхшилаш” лойиҳаси ҳам вилоят аҳо-
лиси учун катта қулайлик яратади.

ОРОЛБ¤ЙИГА ЯНГИ ¥АЁТ КИРИБ КЕЛДИ

  СУВ ТАЪМИНОТИ УЧУН 

АЖРАТИЛАЁТГАН МАБЛА¡ ОЛТИ КАРРА ОШДИ
Самараси-чи?

қўллаб-қувватлаш йили”да амалга оши-
ришга оид давлат дастури тўғрисида”ги 
фармонида аҳолининг ичимлик сув таъми-
ноти даражасини янада ошириш вазифаси 
белгиланган. Хусусан, 2024 йилда бюд-
жетдан ажратиладиган 1,3 триллион сўм 
ҳисобидан 79 лойиҳа доирасида 200 дан 
ортиқ маҳаллада 1,1 минг километр тар-
моқ ва 64 та иншоот қурилади. Ичимлик 
сув таъминоти оғир бўлган 50 та маҳал-
ла ижтимоий буюртма асосида сув билан 
таъминланади. 

Умуман олганда, аҳолининг марказ-
лашган ичимлик сув билан таъминланган-
лик даражасини 81 фоизга етказиш, 1,3 
миллион аҳолини тоза ичимлик сув билан 
таъминлаш, 3 миллион аҳолининг сув таъ-
минотини яхшилаш кўзда тутилган. 

“Ўзсувтаъминот” АЖдан маълум қи-
лишларича, жорий йилда ижтимоий ва 
ишлаб чиқариш инфратузилмасини ри-
вожлантириш дастурига асосан, бюджет 
маблағлари ҳисобига 1,3 минг километр 
ичимлик ва оқова сув тармоғи ҳамда  
75 та иншоотда қурилиш-таъмирлаш 
ишлари бажарилади. Жумладан, ичимлик 
сув қамрови даражаси паст бўлган 30 та 
туманда 459 километр тармоқ ҳамда 24 та 
ичимлик ва оқова сув иншооти қурилади.

Жорий йилда халқаро молия инсти-
тутларининг 21 та лойиҳаси бўйича жами 
308,2 миллион доллар ўзлаштирилади. 
Бунинг ҳисобига 452 километр ичимлик 

ва 110 километр оқова сув тармоғи, 8 та 
сув тақсимлаш иншооти ва 1 та оқова сув 
насос станциясини қуриш ва реконструк-
ция қилиш режалаштирилган. Шунингдек, 
жорий йилда умумий қиймати 256,7 мил-
лион доллар бўлган 4 та лойиҳа якунига 
етказилмоқда. Жумладан, Осиё тараққиёт 
банкининг 79,5 миллион доллар маблағи 
ҳисобидан “Жиззах шаҳри оқова сув ти-
зимини реконструкция қилиш”, Ислом 

тараққиёт банкининг 57,5 миллион доллар 
маблағи ҳисобидан “Сирдарё вилояти гу-
листон, Ширин ва Янгиер шаҳарларининг 
канализация тизимини реконструкция қи-
лиш ва кенгайтириш” лойиҳаси фойдала-
нишга топширилади. 

Саудия тараққиёт жамғармаси ва ОПЕК 
халқаро тараққиёт жамғармасининг 29,7 
миллион доллар маблағи ҳисобидан “Са-
марқанд вилоятининг Қўшработ тумани-
да ичимлик сув таъминотини яхшилаш”, 
Жаҳон банкининг 90 миллион доллар 
маб лағи ҳисобидан “Бухоро ва Самарқанд 
шаҳарларида тозалаш иншоотлари ва ка-
нализация тизимларини реконструкция 
қилиш (2-фаза)” лойиҳалари тўлиқ ишга 
туширилади.

Натижада 2024 йилда республика аҳо-
лисининг марказлашган ичимлик сув би-
лан таъминланганлик даражаси 81 фоизга 
етказилади.

Бу рақамлар ортида миллионлаб ин-
сонлар тақдири ётибди. Энди сув тар-
моғи тортилган олис қишлоқлар аҳли, 
айниқса, аёллар ва болалар бир челак сув 
излаб ариқ ёки канал ёқалаб юрмайди. 
Хонадони остонасига етказилган сув тар-
моғи жўмрагини бураб, тоза обиҳаётдан 
ташналигини қондиради. Қолаверса, сув 
келган хонадонга янгича ҳаёт шукуҳи ҳам 
етиб боради. 

... Энди ҳовуз бўйида бундай суҳбатлар 
бўлмас, эҳтимол. Балки ҳозир бу гурунг-
лар маҳаллаларда барпо этилган кутубхо-
налар, маданият марказларида давом эта-
ётгандир. Лекин биз айтмоқчи бўлганимиз 
бошқа гап: энди узоқ-узоқлардан челаклаб 

сув, обиҳаётга қўшиб билиб-билмасдан 
касаллик қўзғатувчи бактериялар ташиш 
бўлмайди. Демак, соғлиғимизга сув би-
лан боғлиқ хавф, опа-сингилларимиз сар-
сонлиги йўқ. Эътиборлиси, аҳолининг 
ичимлик сув таъминотини яхшилаш бора-
сидаги кўламли саъй-ҳаракатлар натижа-
сида яқин вақтларда бундай қулайликдан 
барча юртдошларимиз бирдек баҳраманд 
 бўлади.



Статистика

2024 йил 24 апрель, 78-сон

Ўзбекистоннинг 14 та ҳудудидаги 165 та туман бўйича 7 мингдан зиёд уй хўжалигида шу 
йўналишдаги харажатлар ҳамда қурилиш ва саноат тармоқлари ўрганилиб, танланма статистика 
кузатуви натижаларини мантиқий таҳлил қилиш, маълумотларни умумлаштириш ҳамда умумий 

тўпламга ёйиш юзасидан 2023 йилнинг октябрь, декабрь ва март ойларида Халқаро валюта 
жамғармаси эксперти иштирокида онлайн семинарлар ўтказилди.

Аброрали МАМАЖОНОВ, 
Статистика агентлиги 
Макроиқтисодий индикаторлар 
ва миллий ҳисоблар бошқармаси 
бошлиғи

Саноат

Яширин иқтисодиёт давлат бюджетига 
тушумларни камайтиради, бизнес субъект-
лар ўртасида эркин рақобат муҳитини буза-
ди, ҳукуматнинг иқтисодиётни ривожлан-
тиришга қаратилган инвестициялар ҳамда 
аҳолини ижтимоий қўллаб-қувватлаш бўйи-
ча дастурларни молиялаштириш имконият-
ларини чеклайди. 

Шу сабабли жаҳон миқёсида, айниқ-
са, ривожланаётган мамлакатларда яши-
рин иқтисодиётни қисқартиришга алоҳида 
 эътибор қаратилмоқда. Унга қарши кура-
шиш, энг аввало, бундай фаолият ҳажмини 
бутун иқтисодиёт ва унинг тармоқлари бўйи-
ча имкон қадар аниқроқ баҳолаш заруратини 
келтириб чиқаради.

Президентимиз раҳбарлигида 2020 йил 
27 июль куни яширин иқтисодиёт улуши-
ни қисқартириш бўйича ўтказилган йиғи-
лиш, давлатимиз раҳбарининг 2020 йил  
3 августдаги қарорига асосан тасдиқланган 
2020-2025 йилларда Ўзбекистон Республи-
каси статистикасини ривожлантиришнинг 
миллий стратегиясини амалга ошириш 
бўйи ча “йўл харитаси”да яширин иқтисо-
диётни баҳолаш, кўламини қисқартириш ва-
зифалари белгиланиши бу масала нечоғлиқ 
муҳим эканини кўрсатади.

БМТ, Халқаро валюта жамғармаси, Жаҳон 
банки, Евростат каби нуфузли халқаро таш-
килотлар ишлаб чиққан “Миллий ҳисоблар 
тизими — 2008” халқаро стандартида мак-
роиқтисодий кўрсаткичларни ҳисоблашда 
ишлаб чиқариш чегаралари доирасидаги 
барча иқтисодий фаолият турлари, уларнинг 
рўйхатдан ўтган ёки ўтмагани, қонуний ёки 
ноқонунийлиги, маълумотлар манбаи мав-
жуд ёки мавжуд эмаслигидан қатъи назар, 
қамраб олиниши лозимлиги белгиланган.

Бунда статистика бўйича халқаро амали-
ётда “кузатилмайдиган иқтисодиёт” атама-
сидан фойдаланилади ҳамда у иқтисодчи, 
сиёсатчи ва ҳукумат вакиллари томонидан 
қўлланиладиган “хуфиёна иқтисодиёт” ёки 
“яширин иқтисодиёт” тушунчаларига мос 
келади.

Айниқса, Президентимизнинг 2022 йил 
6 июндаги “ҳудудларда махсус иқтисо-
дий ва кичик саноат зоналарини ташкил 
қилиш ва уларни муҳандислик-коммуни-
кация инфратузилмаси билан таъминлаш 
чора-тадбирлари тўғрисида”ги қарори 
қабул қилиниши тадбиркорлар учун янги 
имкониятлар эшигини очди.

Ушбу қарорда ҳудудларда юқори қў-
шилган қийматга эга маҳсулотлар ишлаб 
чиқариш бўйича инвестиция лойиҳалари-
ни амалга ошириш учун саноат майдонла-
ри ташкил қилиш ва уларда тадбиркорлар-
нинг тўлиқ, узлуксиз фаолият юритишини 

Иқтисодий ҳамкорлик ва тараққиёт таш-
килотининг кузатилмайдиган иқтисодиётни 
баҳолаш бўйича қўлланмасида бу тушун-
ча доимий статистик кузатувларда тўлиқ 
ёки қисман қамраб олинмаган, шунингдек, 
статистик кўрсаткичларда акс эттиришда 
билвосита усуллар орқали баҳоланадиган 
иқтисодий фаолият сифатида таърифлана-
ди. Кузатилмайдиган иқтисодиёт норасмий, 
яширин ва ноқонуний фаолият турлари 
бўйи ча гуруҳларга ажратилади.

Норасмий иқтисодиёт жисмоний шахс-
ларнинг даромад олиш мақсадида (бозор 
учун) белгиланган тартибда рўйхатдан ўт-
маган ҳолда товарлар ишлаб чиқариш ва 
хизматлар кўрсатиш ҳамда уй хўжаликла-
рининг ўз истеъмоли учун маҳсулотлар тай-
ёрлаш фаолиятини қамраб олади. Яширин 
иқтисодиёт эса солиққа тортилмаслик ёки 
қонунчиликда белгиланган талабларга (са-
нитария-гигиена, сертификатлаш ва меҳнат 
шароитлари бўйича талаблар, кичик корхо-
наларга ходимлар сони бўйича белгиланган 
меъёрлар ва бошқалар) риоя қилмаслик мақ-
садида статистика ҳисоботларида фаолият 
кўрсаткичларини тўлиқ ёки қисман яшириб 
кўрсатувчи корхоналар ва ташкилотлар иши-
ни ўзида ифода этади. Яширин иқтисодиёт-
га белгиланган тартибда рўйхатдан ўтмаган 
ҳолда иш юритувчи корхоналар фаолияти 
ҳам киритилади.

Ноқонуний фаолиятнинг иқтисодиётдаги 
улуши, жумладан, макроиқтисодий кўрсат-
кичлар шаклланишига таъсири аҳамиятсиз 
даражада кичик бўлиши сабабли халқаро 

тажрибада уни статистик баҳолаш амалга 
оширилмайди.

Халқаро статистика амалиётида но-
расмий ва яширин иқтисодий фаолият ҳажм-
ларини статистик баҳолаш бевосита усулни 
қўллаш орқали иқтисодиёт субъектлари 
билан ўтказиладиган танланма кузатувлар 
натижалари ёки уларга оид маъмурий маъ-
лумотлар асосидаги ҳисоб-китоб ва таҳлил 
этиш, билвосита йўналишда эса иқтисодиёт 
субъектлари фаолиятини ифодаловчи маълу-

мотларга таянган ҳолда ҳисоб-китоб ва таҳ-
лил усуллари (меҳнат сарфига асосланган 
бандлик, ресурслар, товарлар оқими ва бош-
қа усуллар) ёрдамида амалга оширилади.

Бундан ташқари, халқаро тажрибада 
яширин иқтисодиётни баҳолашда экономе-
трик моделлаштириш усулларидан ҳам фой-
даланилади. Улардан энг кенг тарқалгани 
MIMIC (Multiple Indicators Multiple Cases) 
моделидир.

Амалиётда қўлланиладиган усуллар кўп-
лиги, турличалиги, ўзига хослиги яширин 

иқтисодиёт ҳажмини баҳолашда ягона уму-
мий услубият мавжуд эмаслигидан далолат 
беради. Шу сабабли мамлакатнинг ўзига хос 
хусусиятларидан келиб чиқиб, турли усул-
ларни умумлаштирган ҳолда фойдаланиш  
самарали ҳисобланади.

Бевосита иқтисодиёт субъектлари билан 
ўтказиладиган танланма кузатувлар усули 
халқаро статистика амалиётида энг кенг 
тарқалган ёндашувлардан бири бўлиб, куза-
тилмайдиган иқтисодиёт ҳажмини тўғридан 

тўғри ўрганиш имконини беради. Мазкур ку-
затувлар доирасида  кузатилмайдиган иқти-
содий фаолият иштирокчиларидан уларнинг 
ишлаб чиқариш (кўрсатилган хизматлар) 
ҳажм лари, якуний истеъмол ёки ишлаб чиқа-
риш мақсадларидаги харажатлари каби маъ-
лумотлар йиғилади ҳамда таҳлил қилинади.

Истеъмол усули доирасида сўров ўтка-
зиш орқали уй хўжаликларининг озиқ-овқат, 
ноозиқ-овқат маҳсулотлар ҳамда хизматлар-
га харажатлари кузатилади. Бунда одатда 

истеъмолчининг ўз харажатлари ҳақидаги 
маълумотларни яшириш эҳтимоли пастлиги 
натижаларнинг ҳаққонийлик даражаси юқо-
ри бўлишига хизмат қилади. 

Аҳолининг жами харажатлари тўғрисида 
мазкур усул орқали аниқланган маълумотлар 
ҳамда савдо айланмаси ва пулли хизматлар 
кўрсатиш бўйича расмий статистика ҳисобот-
лари маълумотлари ўртасидаги тафовутлар 
асосида ушбу тармоқларда кузатилмайдиган 
иқтисодиёт ҳажмини баҳолаш мумкин.

Бандлик усулида тармоқлар бўйича бу бо-
радаги умумий кўрсаткичлар уй хўжаликла-
ри билан ўтказиладиган махсус кузатувлар 
орқали шакллантирилади. Сўнгра тармоқлар 
кесимида аниқланган бандлар сони тегишли 
тармоқ бўйича расмий статистика маълумот-
ларига кўра, битта ишчига тўғри келадиган 
маҳсулот ҳажмига кўпайтириш орқали ялпи 
ишлаб чиқариш ҳажми ҳисоблаб топилади. 
Ундан расмий кўрсаткичлар айрилиб, куза-
тилмайдиган иқтисодиёт ҳажми аниқланади. 

Солиқ текшируви натижаларидан фойда-
ланиш усули доирасида дастлаб рўйхатдан 
ўтган корхоналар фаолиятини текширувдан 
ўтказиш якуни бўйича ҳақиқий фаолият кўр-
саткичларини яширган субъектлар улуши 
(тармоқлар кесимида, корхона тури бўйича) 
аниқлаб олинади. Сўнгра  соҳалар кесимида 
ва корхона тури бўйича аниқланган ҳолатлар 
юзасидан солиқларни қўшимча ҳисоблаш 
даражаси чиқарилади. 

ҳақиқий кўрсаткичларни яширган субъ-
ектлар улуши ва солиқларни қўшимча ҳи-
соблаш даражаси бўйича кўрсаткичларни 
тармоқлар бўйича рўйхатдан ўтган жами 
корхоналар сонига ва улар томонидан ишлаб 
чиқарилган маҳсулот ҳажмига қўллаб (экс-
траполяциялаш), яширин фаолият ҳажми 
аниқланади.

Бугунги кунда Статистика агентлиги то-
монидан кузатилмайдиган иқтисодиётнинг 

норасмий иқтисодиёт қисмини статистик 
баҳолаш амалиёти жорий қилинган бўлиб, 
бу жараён уй хўжаликлари ва жисмоний 
шахсларнинг ишлаб чиқариш фаолиятини 
ўрганиш бўйича танланма кузатувлар на-
тижалари асосида амалга оширилади. Но-
расмий иқтисодиётни статистик баҳолашда 
маъмурий маълумотлардан, жумладан, Дав-
лат солиқ қўмитаси (якка тартибдаги тадбир-
корлар сони ва фойдаланишга топширилган 
якка тартибдаги турар жойлар), Ички ишлар 
вазирлиги (жисмоний шахсларга тегишли 
автомототранспорт воситалари), Транспорт 
вазирлиги (ташиш фаолиятини амалга оши-
риш учун лицензияга эга якка тартибдаги 
тадбиркорлар сони) маълумотларидан кенг 
фойдаланилади.

Амалда норасмий иқтисодиётни статис-
тик баҳолаш натижалари ялпи ички маҳ-
сулот, ялпи ҳудудий маҳсулот, тармоқлар 
бўйича ишлаб чиқариш ҳажмлари ва бошқа 
кўрсаткичларда акс эттириб  келинмоқда. 
2023 йил якунлари бўйича ҳисоб-китоб-
ларга кўра, норасмий иқтисодиёт, яъни уй 

 хўжаликлари ва тадбиркорлик фаолияти би-
лан шуғулланувчи жисмоний шахслар томо-
нидан амалга ошириладиган ишлаб чиқариш 
(хизмат кўрсатиш) фаолиятининг ЯИМдаги 
улуши 27,9 фоизни ташкил этган. Бу кўрсат-
кич 2017-2023 йилларда 38,6 фоиздан 27,9 
фоизгача камайган.

Тармоқлар кесимида норасмий иқтисоди-
ёт улуши қишлоқ хўжалигида энг юқори бў-
либ, 2023 йилда 63,4 фоизни ташкил қилди. 
Мазкур кўрсаткич хизматлар соҳасида 27,2 
фоиз, қурилиш соҳасида 20,5 фоиз ҳамда са-
ноатда 3,7 фоизга тенг бўлган.

Кузатилаётган даврда норасмий секторда 
жами 297 триллион 279,1 миллиард сўм қў-
шилган қиймат яратилган, унинг 52,3 фоизи 
қишлоқ хўжалиги, 40,1 фоизи хизматлар, 3,3 
фоизи саноат, 4,3 фоизи қурилиш тармоғи 
ҳиссасига тўғри келади.

Статистика агентлиги томонидан куза-
тилмайдиган иқтисодиёт ҳажмини статистик 
баҳолаш амалиётини такомиллаштириш 
бўйича тизимли ишлар амалга оширил-
моқда. Хусусан, 2019-2022 йилларда юридик 
ва жисмоний шахсларнинг яширин ва но-
расмий фаолиятини ўрганиш бўйича Жаҳон 
банки ва Халқаро валюта жамғармаси экс-
пертлари билан ҳамкорликда статистик 
тадқиқотлар ўтказилди. Бунда:

— халқаро ташкилотлар экспертлари тав-
сиялари асосида юридик ва жисмоний шахс-
ларнинг яширин ва норасмий  фаолиятини 

ўрганиш бўйича махсус сўровномалар тай-
ёрланди;

— Кузатилмайдиган иқтисодиётни 
статис тик баҳолаш бўйича услубий низом 
ишлаб чиқилди;

— Қашқадарё (2020 йилнинг 21 август –  
15 сентябрь кунлари) ва Наманган (2021 
йилнинr 24 май – 23 июнь ҳамда 26 июль –  
14 август кунлари) вилоятларининг барча 
тyманларида юридик ва жисмоний шахслар-
нинг яширин ва норасмий фаолиятини ўрга-
ниш бўйича танланма кузатувлар ўтказилди;

— Камбағалликни қисқартириш ва банд-
лик вазирлиги, Солиқ қўмитаси, Агросаноат 
мажмуи устидан назорат қилиш инспек-
циясидан тегишли маъмурий маълумотлар 
олинди ва таҳлил қилинди.

2022-2024 йилларда ялпи ички маҳсулот-
нинг таркибий қисмларини баҳолашни тако-
миллаштириш орқали унинг тўлиқ қамро-
вини таъминлаш ҳамда кузатилмайдиган 
иқтисодиётни баҳолаш услубиёти ва амали-
ётини халқаро тавсияларга мувофиқлашти-
риш борасида қатор ишлар қилинди. Хусу-
сан, норасмий ва яширин иқтисодиёт ҳажми 
ва унинг макроиқтисодий кўрсаткичларга 
таъсирини баҳолашни такомиллаштириш 
мақсадида Халқаро валюта жамғармаси-
нинг техник кўмак миссиялари жалб этил-
ди. Халқаро валюта жамғармаси тавсиялари 
ҳамда Канада ва грузия тажрибаси асосида 
уй хўжаликларининг транспорт, яшаш ва 
овқатланиш, маданият, таълим ва соғлиқни 
сақлаш хизматларига харажатларини ўрга-
ниш бўйича танланма статистика кузатувла-
ри сўровномалари ишлаб чиқилди.

Ўзбекистоннинг 14 та ҳудудидаги 165 та 
туман бўйича 7 мингдан зиёд уй хўжалигида 
шу йўналишдаги харажатлар ҳамда қурилиш 
ва саноат тармоқлари ўрганилиб, танланма 
статистика кузатуви натижаларини ман-

тиқий таҳлил қилиш, маълумотларни умум-
лаштириш ҳамда умумий тўпламга ёйиш 
юзасидан 2023 йилнинг октябрь, декабрь ва 
март ойларида Халқаро валюта жамғармаси 
эксперти иштирокида онлайн семинарлар 
ўтказилди. Норасмий ва яширин иқтисоди-
ётни статистик баҳолаш маълумотлар ман-
баи сифатида фойдаланиш учун Солиқ қў-
митаси ҳамда Камбағалликни қисқартириш 
ва бандлик вазирлигидан маъмурий маълу-
мотлар олинди ва хорижий тажрибалар асо-
сида таҳлил қилинди.

Бугунги кунда Статистика агентлиги 
томонидан норасмий ва яширин иқтисоди-
ётни статистик баҳолаш жараёнида танлан-
ма статистика кузатувлар орқали йиғилган 
маълумотлар асосида 2017-2023 йиллар 
учун иқтисодиёт тармоқлари ва ҳудудлар 
кесимида норасмий ва яширин иқтисодиёт 
ҳажми ва унинг ЯИМга таъсирини баҳолаш, 
Халқаро валюта жамғармасининг техник кў-
мак миссиясини жалб этган ҳолда норасмий 
ва яширин иқтисодиёт ҳажми, унинг макро-
иқтисодий кўрсаткичларга таъсири бўйича 
ҳисоб-китоблар натижаларини муҳокама қи-
лиш алоҳида ўрин тутади.

Ўтказилган танланма кузатувлар натижала-
ри асосий макроиқтисодий кўрсаткичларда акс 
эттирилиши ялпи ички маҳсулот ва унинг тар-
кибий қисмларини баҳолашни такомиллашти-
ришга ҳамда бу орқали унинг тўлиқ қамрови-
ни таъминлашга хизмат қилади.

 гигант транспортлар учун ҳам ҳаво ва мой 
фильтрлари ишлаб чиқарилади. Бунга мос 
ускуналар ва қолиплар корхонанинг ўзида 
тайёрланади. 

— ҳозир хориждан олиб келинадиган 
200 турдан ортиқ фильтрни маҳаллий-
лаштиришга эришдик. Бу маҳсулотлар 
тоғ-кон ва металлургия соҳасида фой-
даланиладиган транспортлар учун мўл-
жалланган. Бу жараёнда малакали техник 
ходимлар ва лаборатория мутахассислари 
тажрибаси муҳим аҳамият касб этмоқда, 
— дейди цех бошлиғи Сардор ҳамидов.

Азамат Сувонов мазкур корхонага кел-
гунга қадар йирик заводларда малака оши-
риб, катта тажрибага эга бўлган муҳан-
дис-конструкторлардан бири.

— Маҳсулотларни маҳаллийлашти-
ришда уларнинг энг яхшиларидан намуна-
лар олинади. Шундан сўнг ҳар бир детал 
учун қолиплар ясалади. Лаборатория-
да ўрганилгандан кейин хулоса асосида 
ишлаб чиқаришга тавсия этилади. Жараён 
якунига қадар маҳсулот сифати назорати-
мизда бўлади,  — дейди Азамат Сувонов.

Албатта, билим, тажриба ва ҳаракат 
уйғунлашган жойда ривожланиш бўлади. 
Айниқса, тадбиркорда учаласи ҳам му-
жассам бўлса, бу ижтимоий ва иқтисодий 
ўсиш учун мустаҳкам нарвон вазифасини 
ўтайди. Уларнинг қўллаб-қувватланиши 
эса мақсад сари хотиржам, тўсиқларсиз ва 
илдам юришга кафолатдир.

Ғолиб АБДУСАЛОМОВ,
“Янги Ўзбекистон” мухбири

Бундан бир неча йил 
аввал Навоий шаҳрида 
нон маҳсулотлари ишлаб 
чиқарувчи “Фаворит люкс 
сервис” корхонасини 
очган ёш тадбиркор 
етарлича шароит ва бино 
қуриш учун ер йўқлиги 
туфайли фаолиятини 
кенгайтиришга имкон 
топмаганди. Ҳудудларда 
иқтисодий ва кичик 
саноат зоналари ташкил 
этилиши фаолиятини 
ривожлантиролмай сарсон 
бу каби тадбиркорлар учун 
айни муддао бўлди.

МҲТ услубиёти бўйича кузатилмайдиган иқтисодиётнинг таркибий қисмлари

ЯИМда норасмий иқтисодиётнинг улуши динамикаси 
(фоиз ҳисобида)

БИЛИМ, ТАЖРИБА ВА ҲАРАКАТ 
УЙҒУНЛАШГАН ЖОЙтаъминлаш, муҳандислик-коммуникация 

инфратузилмаси яратиш, инвесторлар 
фао лиятини қўллаб-қувватлаш бўйича 
амалга оширилиши лозим бўлган вазифа-
лар белгилаб берилди. 

Навоий шаҳридаги 1-кичик саноат зо-
насида иш бошлаган “Фаворит люкс сер-
вис” корхонаси ҳам ана шундай имкони-
ятлардан фойдаланиб, 100 нафарга яқин 
фуқарони иш билан банд этди. Тадбиркор-
нинг ўз маблағи ҳисобидан лойиҳа-смета, 
инфратузилмага уланиш, логистика, обо-
донлаштириш, қурилиш-монтаж ишлари, 
асбоб-ускуналар ўрнатиш учун 20 мил-
лиард сўм инвестиция киритилган бўлиб, 
бугунги кунда корхона 200 хил нон, ма-
карон, қандолат ва ширинликлар, сут ва 
сутли печенье маҳсулотлари ишлаб чиқар-
моқда. Қолаверса, саноат  зоналаридаги 

 корхоналарга қатор имтиёзлар берилга-
ни фаолиятни янада ривожлантиришда 
муҳим омил бўлиб хизмат қилмоқда.

ҳозир Навоий вилоятида 28 та кичик 
ва ёшлар саноат ҳамда тадбиркорлик 
зонаси ташкил этилган. Уларга қарийб 
190 гектар ер ажратилиб, 57,5 гектари 
инфратузилма объектлари, 132 гектар-
дан ортиқроғи тадбиркорлик лойиҳала-
рини амалга ошириш учун тақсимланди. 
Прези дент қарори асосида ушбу саноат 
зоналарида тадбиркорларга қулайлик 
яратиш мақсадида 107 миллиард сўмлик 
ташқи муҳандислик тармоқлари, яъни 
электр энергияси, табиий газ, ичимлик 

ва оқова сув таъминоти, ички автомо-
биль йўллари қуриб берилди. 

— Вилоятда кичик ва ёшлар саноат зона-
ларида қиймати 550 миллиард сўмлик 300 
дан зиёд лойиҳа ишга туширилди. Бунинг 
натижасида 2 мингдан зиёд янги иш ўрни 
очилди. Шунингдек, ушбу саноат зоналари-
да 260 дан ортиқ инвестиция лойиҳаси амал-
га оширилмоқда, — дейди Навоий вилояти 
кичик саноат зоналари дирекцияси етакчи 
мутахассиси Сардор Ибрагимов.

Навоий шаҳридаги 2-кичик саноат 
зонасидаги “Навпромлитмаш” корхона-
сига қарашли цех ҳам айни вақтда барқа-
рор фаолият юритмоқда. 70 хил саноат 

 маҳсулотлари, шунингдек, айрим турдаги 
хорижий автомобиллар учун ҳаво ва мой 
фильтрлари ишлаб чиқарилади. Тадбир-
корга 10 миллиард 400 миллион сўм ин-
вестиция киритиш шарти билан кичик са-
ноат зонасидан ер ажратилган. Натижада у 
хорижий маҳсулотларни маҳаллийлашти-
риб, импорт ҳажмини қисқартириш билан 
бирга, 60 кишини иш билан таъминлаган.

Бугунги кунда тадбиркор ўз маблағи 
ҳисобидан лойиҳа-смета, инфратузилма-
га уланиш, логистика, ободонлаштириш 
ишлари учун 5 миллиард, қурилиш-мон-
таж ишлари учун 7 миллиард, ишлаб 
чиқариш лойиҳасини амалга ошириш мақ-
садида Хитойдан асбоб-ускуналар олиб 
келиш учун 8 миллиард, жами 20 мил-
лиард сўмлик инвестиция киритди. Цех-
да тоғ-кон саноатида фойдаланиладиган 

КУЗАТИЛМАЙДИГАН ИҚТИсОДИЁТНИ 
БА¥ОЛАШ МЕЗОНЛАРИ

Яширин иқтисодий фаолият барча давлатларда кузатилади. 
Унинг умумий ҳажми ва тармоқлардаги улуши турлича бўлади. 
Макроиқтисодий кўрсаткичларни шакллантиришда яширин 
иқтисодий фаолиятнинг ҳисобга олинмаслиги ва маълумотлар 
қамрови тўлиқлиги таъминланмагани статистик маълумотлардан 
фойдаланувчилар учун қатор ноқулайликлар келтириб чиқаради. 
Хусусан, давлат бошқаруви органлари учун иқтисодиётни 
режалаштириш, таркибий ислоҳотларни жорий қилиш, халқаро 
таққослашларни амалга ошириш, аҳоли фаровонлигини аниқлаш 
ва илмий тадқиқотлар олиб боришда муайян номутаносибликлар 
юзага келади.



Таълим тараққиёти

Малака ошириш тизими узлуксиз касбий ривожлантириш тизимига трансформация 

қилингандан сўнг ходимлар ўртасида сўровнома ўтказилди. Сўровнома даврийликка асосланган 
олдинги ҳамда амалдаги узлуксиз касбий ривожлантириш тизимларини қиёслаш, бу бўйича 

ходимлар фикрлари ва таклифларини аниқлашга қаратилди. 

Бошланиши 1-бетда

Озиқ-овқат хавфсизлиги

Рисолат МАДИЕВА,
“Янги Ўзбекистон” мухбири

Абдуғаффор ЖЎРАЕВ,
иқтисодиёт фанлари доктори, 
профессор

Узлуксиз касбий ривожлантириш тизи-
мига ўтиш педагогларни ҳар йили малака 
оширишга жалб қилиш ва бунда уларнинг 
истаги, шароитини инобатга олган ҳол-
да машғулотларни ташкил этишни кўзда 
тутади. Эҳтиёжларга асосланган малака 
оширишни эса фақатгина интеллектуал 
дастурий воситалар ёрдамида таъмин-
лаш мумкин. Шунинг учун “Узлук-
сиз касбий таълим” махсус электрон 
платформаси ишлаб чиқилди. Ун-
дан фойдаланган ҳолда 2021 йил-
дан умумтаълим мактаблари пе-
дагог кадрларини узлуксиз касбий 
ривожлантириш тизими амалиётга 
жорий этилди.

Узлуксиз ўқишнинг 
афзалликлари

Малака ошириш тизими узлуксиз касбий 
ривожлантириш тизимига трансформация 
қилингандан сўнг ходимлар ўртасида сўров-
нома ўтказилди. Сўровнома даврийликка 
асосланган олдинги ҳамда амалдаги узлук-
сиз касбий ривожлантириш тизимларини 
қиёслаш, бу бўйича ходимлар фикрлари ва 
таклифларини аниқлашга қаратилди. 

— Мазкур сўровномада жами 14 минг 
249, жумладан, 1544 мактаб директори,  
12 минг 526 ўқитувчи ва ҳудудий малака 
ошириш марказларининг 179 ходими ишти-
рок этди, — дей ди Абдулла Авлоний номи-
даги миллий-тадқиқот институти бўлими 
мудири Элёр Алқоров. — Жавобларни кет-
ма-кетликда таҳлил қилар эканмиз, узлуксиз 
касбий ривожлантириш тизими ҳақида уму-
мий фикрлар сўралганда, 73,4 фоиз респон-
дент педагогларнинг ўз устида ишлаши ва 
малакасини мунтазам ошириши ҳамда ишдан 
ажралмаган ҳолда, йил давомида, қулай вақт-
да таълим олиш имкониятини беради, дегани.

Малака ошириш ўқув машғулотларининг 
қайси шаклида иштирок этиш афзаллиги 
ҳақида сўралганда, 78 фоиз иштирокчи ҳар 
йилги (раҳбарлар учун 30 соат, ўқитувчилар 
учун 36 соат) малака ошириш курсларининг 
қулайлигини таъкидлаган.

Албатта, озиқ-овқат ва қишлоқ хўжа-
лиги маҳсулотлари етиштириш масаласи 
юртимизда ҳам долзарб аҳамият касб этиб 
келган. Шу боис, Ўзбекистон қишлоқ хў-
жалиги маҳсулотларини етиштириш ва 
экспорт қилиш бўйича дунёда ўз ўрнига 
эга давлатлардан. Бу масала доим давла-
тимиз диққат марказида туради. Хусусан, 
сўнгги йилларда сув ва ер ресурсларидан 
оқилона фойдаланиш масаласига алоҳида 
эътибор қаратилмоқда. Чунки мамлакат-
нинг асосий сув манбаи бўлган Амударё 
ва Сирдарёнинг сув захираси йилдан йил-
га камайиб бормоқда. Бу яқин йилларда 

 қишлоқ ва сув хўжалигини жиддий муам-
молар кутиб турганини билдиради. Маз-
кур шароит кўпайиб бораётган аҳолини 
экологик тоза қишлоқ хўжалиги маҳсу-
лотлари ҳамда озиқ-овқат билан таъмин-
лашда янгича ёндашув ва саъй-ҳаракат-
ларни талаб қилади.

Шу йил 12 февралда қишлоқ хўжали-
гида янги захираларни ишга солиш ҳамда 
2024 йилги устувор вазифаларга бағиш-
ланган йиғилишда айни шу муаммоларга 
ҳам алоҳида эътибор қаратилди. Йиғилиш 
аввалида сўнгги йилларда деҳқон-фермер-
ларнинг манфаати, даромади ошиб бораёт-

ЕРНИ Т¤ЙДИРГАННИНГ

³орни т´³
Кейинги йилларда дунё миқёсида озиқ-овқат муаммоси глобал 
масалага айланиб боряпти. Очлик ва қашшоқликдан азият 
чекаётганлар сони тобора ошмоқда. Бунга сабаб сифатида 
қишлоқ хўжалиги ва асосий озиқ-овқат маҳсулотларини 
етиштириб берувчи мамлакатларда давом этаётган ҳарбий 
ҳаракатлар, шунингдек, иқлим ўзгариши ва ҳароратнинг 
меъёридан ортиқ исиб бориши натижасида қурғоқчилик ҳамда 
чўлланиш жараёнининг тезлашишини кўрсатиш мумкин. Бу 
эса сайёрамиздаги яна миллионлаб инсонларни очарчилик ва 
сувсизлик муаммосига гирифтор қилмоқда.

гани, кластер тизими ривожланиб, соҳага 
замонавий техника ва чуқур қайта ишлаш 
кириб келгани таъкидланди. Бунинг нати-
жасида ўтган йили соҳада ишлаб чиқариш 
4,1 фоиз ўсгани ва экспорт қиймати 2 мил-
лиард долларга етгани, шунинг дек, 2023 
йилда илк бор 3 миллион 700 минг тонна 
пахта, 8 миллион тонна ғалла етиштирил-
гани қайд этилди.

Шу билан бирга, қишлоқ хўжалиги ери 
ҳамда сув ресурсларидан самарали фойда-
ланиш борасида ҳали ечимини кутаётган 
муаммолар мавжудлигига урғу берилди. 
Маҳсулот етиштиришдаги таннархни 

 камайтириш, ҳосилдор уруғ ва кўчат ет-
казиб бериш, деҳқонларни янги агротех-
нологияларга ўқитиш каби масалаларга 
тўхталиб ўтилди. Мутасаддиларга сувдан 
самарали ва оқилона фойдаланиш, сув 
исрофини камайтириш мақсадида ариқ 
ва каналларни бетонлашни тезлаштириш 
бўйича топшириқ берилди.

Қишлоқ хўжалигини ривожлантириш, 
аҳолини сифатли ва арзон озиқ-овқат маҳ-
сулотлари билан таъминлаш давлатимиз-
нинг доимий диққат марказида бўлиб кел-
ган. Буни ҳудудларга ташрифда ҳам кўриш 
мумкин. Президентимиз 14 март куни 
Сайхунобод туманига ташрифи давомида 
ҳам соҳага алоҳида эътибор қаратди. Чу-
нончи, туманнинг энг катта захираси ҳам, 
имконияти ҳам ер экани, Сайхунобод аҳо-
ли жон бошига томорқа 20 сотихдан ортиқ 
бўлган 26 тумандан бири экани қайд этил-
ди. Шу билан бирга, бу ернинг 10 фоизи 
ишлатилаётгани, асосий экин беда ва мак-
кажўхори бўлиб қолгани танқид қилинди.

Аграр соҳага оид муаммоларни ўз 
вақтида ҳал этиш мақсадида 18 мартда ҳам 
қишлоқ хўжалиги ва озиқ-овқат саноатида 

инвестицияларни жалб қилиш ва экспорт-
ни кўпайтириш масалалари юзасидан ви-
деоселектор йиғилиши ўтказилди. Унда 
соҳа бўйича фаолият юритаётган тадбир-
корлар билан мулоқот қилинди, таклиф ва 
фикр-мулоҳазалари эшитилди.

2023 йили Сурхондарё вилоятида 29,2 
триллион сўмлик қишлоқ хўжалиги маҳ-
сулоти етиштирилиб, ҳудудий ялпи ўсиш 
104,3 фоизни ташкил этди. Жумладан, йил 
якунига кўра, 761 минг тонна дон, 259 
минг тонна пахта, 1 миллион 201 минг 
тонна сабзавот, 350 минг тонна картош-
ка, 345 минг тонна полиз, 188 минг тонна 
мева,110 минг тонна узум, 217 минг тон-
на гўшт, 993 минг тонна сут, 592 миллион 
дона тухум, 6,3 минг тонна балиқ етишти-
рилган.

2024 йилда 30,6 триллион сўмлик маҳ-
сулот тайёрлаб, ўсишни 104,7 фоизга ет-
казиш белгиланган. Шу мақсадда Ангор 
ва Термиз туманларида умумий қиймати 

32,5 миллион долларга тенг 3 та кичик 
агрологистика маркази ташкил этилади. 
Шунингдек, тайёр боғ барпо этиш бўйича 
Шеробод, Олтинсой, Қумқўрғон ва Тер-
миз туманларида 5 та лойиҳа амалга оши-
рилади. Бунинг учун 18,5 миллион доллар 
йўналтириш режалаштирилган. Бу эса, 
ўз навбатида, озиқ-овқат хавфсизлигини 
таъминлаш, янги иш ўринлари ҳисобига 
ишсизлар бандлигини таъминлаш билан 
бирга реал сектор ҳамда аҳоли даромади-
ни оширишга хизмат қилади.

Термиз агротехнологиялар ва иннова-
цион ривожланиш институти олимлари 
ҳам масъулиятни чуқур ҳис қилган ҳол-
да вилоятда аграр соҳани тараққий этти-
ришга ҳисса қўшмоқда. Жумладан, мева-
саб завотчилик, ғаллачилик, пахтачилик, 
чорвачилик, паррандачилик ва пиллачи-
лик бўйича кластер ҳамда деҳқон-фер-
мер хўжаликларига амалий ёрдам бериб 
 келмоқда.

“Узлуксиз касбий таълим” электрон плат-
формасида ташкил этилган курсларнинг 
мазмуни юзасидан 66,7 фоиз респондент 
улар таълим олувчиларни касбий ривожлан-
тиришга хизмат қилиши ва жойлаштирилган 
контентлар замон талаблари асосида яратил-
ганини билдирган.

Ўтказилган сўровнома натижаси бўйи-
ча иштирокчиларнинг 80,4 фоизи  янги ти-
зим ўқитувчиларнинг ўз устида мунтазам 
ишлаш кўникмасини ривожлантириши, йил 
давомида ва қулай вақтда, иш фаолиятидан 
ажралмаган ҳолда таълим олиш имконияти 
мавжудлигини эътироф этган. 

— 2023 йил апрелда Тошкент вилояти педа-
гогларни янги методикаларга ўргатиш миллий 
марказида бир ҳафта давомида офлайн мала-
ка оширдим, — дейди Янги йўл туманидаги 
6-умумтаълим мактаби ўқитувчиси гулшан 
Рўзиева. — Нафақат мутахассислигим бўлган 
кимё, балки биология, педагогика каби фанлар 
бўйича интерфаол дарслар, машғулотлар биз 
учун янгилик бўлди. Ўз устимизда ишладик. 
Янгилик яратиш, дарс жараёнини ўқувчилар 
шуурига етиб борадиган даражада қизиқарли 
ташкил этиш борасида кўп маълумотларга, ма-
лакага эга бўлдик. Тоза ҳавода, табиат қўйни-

малака оширишнинг бир неча шакллари 
жорий этилди. Яъни иш жойидан ажралган, 
иш жойидан ажралмаган, мустақил таълим, 
дуал таълим, қолаверса, муқобил малака 
ошириш шакллари орқали ҳам уларга ма-
лака оширганлик тўғрисидаги сертификат 
бериш тизими йўлга қўйилди. 

Масалан, иш жойидан ажралмаган ҳолда 
малака ошириш мустақил малака ошириш 
шакли сифатида қабул қилинади. “Узлуксиз 
касбий таълим” махсус электрон платфор-
маси орқали ўқитувчилар хоҳлаган жойида, 

хоҳлаган вақтда бемалол компьютер ва 
мобил қурилмаларда интернетдан фой-
даланган ҳолда белгиланган дастурлар 
асосида яратилган контентларни ўз-
лаштириш орқали малакасини оширади. 

Дуал таълим ҳам шунга ўхшаш: малака 
оширишнинг муайян, яъни амалий қис-

мини мактабида, назарий қисмини малака 
оширишга ихтисослаштирилган таълим 
ташкилотларида ўташи назарда тутилган. 

Муқобил малака ошириш 
шакли

Ўқитувчи касбий фаолияти давомида му-
айян ютуқларга эришади. Масалан, ўқувчи-
лари республика, халқаро олимпиада ғолиби 
бўлган ёки ўзи республика кўрик-танловида 
иштирок этган, бирор дарслик яратган бўли-
ши мумкин. Давлат томонидан таъсис этил-
ган турли мукофот ва унвон соҳиби ҳам шу 
жумладан. Педагог бу натижаларни махсус 
платформага киритади. Платформа кредит 
балл бериш орқали малака оширганлик 
тўғрисидаги сертификатни тўғридан тўғри 
тақдим этади.

Ўқитувчи малака ошириш жараёнида 
касбий фаолияти давомида эришган натижа-
лари рағбатини кўради. 

Малака ошириш тизимида 
нодавлат таълим сектори
Малака ошириш тизимига нодавлат таъ-

лим сектори кириб келиши натижасида 

рақобат муҳити шаклланиши таълим сифа-
тини юксалтиришга сабаб бўлди.

— 2022 йилдан бошлаб нафақат ҳудудий 
марказлар, балки хусусий сектор вакилла-
рига ҳам ўқитувчилар малакасини ошириш 
йўллари очилди, — дейди Э.Алқоров. — Бу 
ўқитувчига танлаш имкониятини беради. 
Агар ҳудудлардаги малака ошириш билан 
шуғулланувчи марказлар ўқув дастурлари 
сифати ва мазмуни ёқмаса, ўқитувчининг 
эҳтиёжини тўла қондириб бера олмаса, у 
хусусий секторга, яъни нодавлат таълим 
ташкилотида малакасини ошириши мум-
кин. ҳар икки жойдан олинган сертификати 
даражаси бир хил, ўқув дастурларига ажра-
тилган соатлар ҳам тенг. ҳозирги кунда олий 
таълим муассасаларига ҳам бу бўйича имко-
ниятлар яратиб берилган. Яъни 29 та олий 
таълим муассасасига мактаб ўқитувчилари 
малакасини ошириш фаолияти билан тўғри-
дан тўғри шуғулланишга рухсат берилган. 

Қарс икки қўлдан чиқади
Даврийликка асосланган аввалги малака 

оширишда бир ой давомида 144 соат ўқиш 
ўрнига ҳар йили ташкил этиладиган бир 
ҳафталик ўқиш жорий этилди. Ўқиш мудда-
ти кам. Шунинг учун ҳозир 36 соатли ўқув 
дастурига ўқитувчиларнинг билим, малака 
ва кўникмасини такомиллаштиришга йўнал-
тирилган дарс машғулотлари қўйилган. 
Мана шундан унумли фойдаланиш тавсия 
этилади. Акс ҳолда у бир йилда эгаллаши 
керак бўлган билимни етарлича ўзлаштир-
майди. 

— Замонавий таълим тизимида педагогга 
танлаш имкониятини яратиш стресс ҳолат-
ларини камайтиради, — дейди Сурхондарё 
вилояти Шеробод туманидаги 17-умумтаъ-
лим мактаби ўқитувчиси Дилдора Жўраева. 
— Мисол учун, менга оила давраси ва ўз жа-
моамдан ажралмаган ҳолда малака ошириш 
қулай. Бу вақтдан самарали фойдаланиш 
имкониятини беради. Ишларингизни тўғри 
тақсимлай олиш кўникмалари шаклланади.

Мутахассислик фанларига доир ахборот 
ресурслари ҳамда маълумотлар базасини 
излашга доир муаммолар бартараф этила-
ди. Онлайн таълим орқали профессионал 
профессор-ўқитувчиларнинг аудио, видео ва 
визуал материаллари ўзлаштирилади. Тинг-
ловчилар ва профессор-ўқитувчиларнинг 
ўз-ўзини баҳолаш, билим, малака ва кўник-
маларини таққослаш имконияти яратилади. 

— Афсуски, малака оширишни мажбури-
ят ҳисоблаб ўқишга келаётган ўқитувчилар 
ҳам бор, — дейди Абдулла Авлоний номи-
даги миллий-тадқиқот институти бўлими 
мудири Анвар Баҳромов. — Бунга имконият 
деб қараш керак. “Ишлашга, савиямни оши-
ришга имконият берилди. Шундан унумли 
фойдаланишим зарур. Бунинг учун давлат 
мени дарслардан озод қилиб қўйибди. Ма-
лака ошириш давримга ҳам маош ёзиляпти, 
бу ишончни оқлашим шарт”, деган фикрда 
бўлиши лозим. Бу, бир томондан, ўқитувчи-
нинг ижтимоий ҳимояси ҳам демакдир. 

Электрон платформанинг 
мобил иловаси яратилади
— Махсус платформа  АКТ саводхонлиги 

етарли даражада бўлмаган ўқитувчилари-
мизда бир қанча ноқулайликларни келтириб 
чиқариши бор гап, — дейди Абдулла Авло-
ний номидаги миллий-тадқиқот институти 
етакчи илмий ходими Ғолибжон Отамуро-
дов. — ҳозир бу масала деярли бартараф 
этилди. Соҳада 500 мингдан зиёд ўқитувчи 
ишлаётган бўлса, барчаси платформамиздан 
рўйхатдан ўтган. Ўз шахсий аккаунтларига 
эга. Бемалол платформага кира олади, фан-
лар бўйича берилган контентлардан фойда-
ланиб, ўзига керакли билимни олиш компе-
тенцияларига эга.

Жойларда ўқитувчиларда электрон плат-
формадан фойдаланиш учун барча шароит-
лар етарли. Лекин баъзи чекка ҳудудларда 
интернетга уланишдаги муаммоларни ис-
тисно қила олмаймиз. Қолаверса, ўқитувчи 
электр энергияси муаммосига дуч келиши 
мумкин. Бу онлайн малака ошириш курс-
ларида ўз вақтида қатнашиш имкониятини 
чеклайди. 

Ўқитувчиларнинг телефондан фойдаланиш 
даражаси баланд бўлишига қарамай,  бугун 
платформанинг мобил иловаси мавжуд эмас. 
ҳозир бу илова ишлаб чиқиляпти. Таклифлар 
тегишли вазирликларга тақдим этилган. 

ҳар битта дастурий восита вақт ўтган 
сари эскириб боради. Агар замон талабла-
рига мос равишда такомиллаштириб борил-
маса, маънан эскириб қолиши мумкин. Шу 
нуқтаи назардан, қўшимча қулайликлар (ва-
зифалар) киритиш орқали платформани та-
комиллаштириб бориш муҳим масала.

Платформадаги маълумотлар ишончли-
лигини таъминлаш мақсадида уни ўзаро 
бош қа ички ва ташқи электрон тизимлар би-
лан интеграция қилиш масалалари ҳам кўзда 
тутилмоқда. 

Яна бир янгилик. “Узлуксиз касбий таъ-
лим” электрон платформаси ишга туши-
рилиши билан фойдаланувчининг иш фао-
лиятида узилиш бўлмайди. Ходим яшаш 
ва ишлаш жойидан бир ойга ажралишига 
ҳожат қолмайди. Мустақил таълим шаклида 
“Узлуксиз касбий таълим” махсус электрон 
платформасидан фойдаланган ҳолда малака 
оширишда ўқиш муддатлари ва суръатла-
рини ходимнинг ўзи белгилайди. Малака 
оширишнинг турли муқобил шакллари жо-
рий этилиши натижасида ўқитувчи касбий 
 эҳтиёжлари асосида хоҳлаган курсни тан-
лаб, малака ошириши мумкин.

Бу таълим тизимига 
нима беради?

Ходимларнинг ишдан ажралмаган ҳол-
да доимий малакасини ошириш имконияти 
яратилди. Тизимда коррупция ҳолатлари 
билан боғлиқ бўлган битирув малака иши, 
якуний аттестация ва чиқиш тести, турли 
оралиқ имтиҳонларидан воз кечилди. Улар-
нинг ўрнига тингловчиларнинг билимини 
диагнос тика қилиш ва ўзлаштириш даража-
сини аниқлашнинг автоматлаштирилган ме-
ханизмлари жорий қилинди.

Ўқитувчилар малака оширишга борганда 
ўрнини бошқа ўқитувчи билан қоплаш муам-
моси бартараф этилди. ҳар бир туман халқ 
таълими бўлими раҳбарлари ҳамда фан мето-
дисти ўзига бириктирилган ҳудуд ва фан кеси-
мида ўқитувчиларнинг касбий ривожланиши-
ни мониторинг қилиш ва баҳолаш имконияти 
яратилди. Амалиётда педагогларнинг малака 
оширишдан четда қолиб кетиши ҳолатлари 
мавжуд эди. Платформада тизимдаги барча 
ходимларнинг маълумотлар базаси шакллан-
тирилади. ҳар бир педагог мунтазам равишда 
малакасини оширишга жалб этилади. Бирор 
педагог эътибордан четда қолмайди.

ЮҚОРИ МАЛАКАЛИ ЎҚИТУВЧИ
заковатли авлодни вояга етказади

Жойларда ўқитувчиларда электрон платформадан 
фойдаланиш учун барча шароитлар етарли. Лекин 
баъзи чекка ҳудудларда интернетга уланишдаги 
муаммоларни истисно қила олмаймиз. Қолаверса, 
ўқитувчи электр энергияси муаммосига дуч келиши 
мумкин. Бу онлайн малака ошириш курсларида ўз 
вақтида қатнашиш имкониятини чеклайди. 

да ўтказилган амалиёт таълимнинг энг илғор 
усулларини яхшироқ тушунишимизга ёрдам 
берди. Айниқса, кимё фани бўйича асфальт га 
чизилган чизмалар, ишланган тенгламалар но-
одатий эди. Ўрганганларимни иш жараёнида 
қўллаганимда, болаларда жуда катта қизиқиш 
уйғонди.

Бугунги ўқувчи диққатини дарсга қара-
тиш, мавзуни осон ўзлаштириши учун қал-
бига, онгига йўл топиш мушкул. Уларнинг 
хаёлини гаджетлар банд этган даврда фавқу-
лодда янгилик ёки ноодатий услуб биланги-
на ҳайратга солиш мумкин. Малака ошириш 
бу борада педагогларга кўмакчи бўла олади.

Тизим ўқитувчиларга 
қандай қулайликлар 

тақдим этяпти?
Даврийликка асосланган малака ошириш 

тизимида ўқитувчилар бир ой давомида иш 
жойидан, оиласидан узилган ҳолда ҳудуд-
ларда жойлашган малака ошириш инсти-
тутларида ўқиган бўлса, янги тартиб  бўйича 

Яна бир янгилик. 
“Узлуксиз касбий таълим” 

электрон платформаси ишга 
туширилиши билан фойдаланувчининг 

иш фаолиятида узилиш бўлмайди. 
Ходим яшаш ва ишлаш жойидан бир 
ойга ажралишига ҳожат қолмайди. 

Мустақил таълим шаклида “Узлуксиз 
касбий таълим” махсус электрон 

платформасидан фойдаланган ҳолда 
малака оширишда ўқиш муддатлари 

ва суръатларини ходимнинг ўзи 
белгилайди.

“Kolorpak” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 

Салим ДОНИёРОВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма  — 1322.

44595 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

МАъРИФАТ
Бир пайтлар шарқироқ сойлардай ҳайқириб юрган шоирлар қаторига сокингина бир ирмоқ, 

камсуқумгина бир ўзбаки ариқ келиб қўшилганини биров сезиб, биров сезмай қолганди. 
Қалдироқлар гулдираган, булутлар билан чақинлар қиличбозлик қилиб, алғов-далғов бўлиб ётган 

баҳор осмонида ой шундай нохосдан пайдо бўлади, қуёш шундай билинмайгина чиқади. 
Кейин... ҳаммаёқ нурафшон, мунаввар бўлади.

мазкур QR-kodни сканер қилинГ.

Элу юртнинг қадду бастини юксак, муно-
сиб сўз би лан кўрсата билмоқ ҳамма шоир-
ларга ҳам насиб қилавермайди. Тақдирнинг 
бешафқат ҳукмини қарангким, Андижондан 
чиққан яна бир шоирга Заҳириддин Муҳам-
мад Бобур умрини раво кўрмиш. Тақдир — 
ҳақдир.

У озод, дилбар Ватанини бир фарзанд 
янглиғ сидқидилдан, кўнглини осмонлардай 
кенг очиб куйлаб ўтди.

“Эй дўстларим, дунёда ортда қолган из 
яхши”, деган шоирдан элу элдошлари қал-
бида ўчмас из қолди. Хокисор, меҳнаткаш 
элини, улуғ Ватанини ўзига хос, ҳаммага ту-
шунарлигина қилиб тараннум этди. Қизғал-
доқдай севгиси, капалакдай муҳаббатини 
шабнамга чўмган майсалар мисол тоза, беға-
раз ва иддаосиз айтиб ўтди.

* * *
Бир пайтлар шарқироқ сойлардай ҳай-

қириб юрган шоирлар қаторига сокингина 
бир ирмоқ, камсуқумгина бир ўзбаки ариқ 
келиб қўшилганини биров сезиб, биров сез-
май қолганди. Қалдироқлар гулдираган, бу-
лутлар билан чақинлар қиличбозлик қилиб, 
алғов-далғов бўлиб ётган баҳор осмонида ой 
шундай нохосдан пайдо бўлади, қуёш шун-
дай билинмайгина чиқади. Кейин... ҳаммаёқ 
нурафшон, мунаввар бўлади.

Шеърият Муҳаммад Юсуф учун том маъ-
нода қисматга айланди. Сўз йўли, шеър йўли 
унинг ҳаёт йўли, умрий тақдирини белгилаб 
берди.

Ватан ҳақида қаламкаш зоти борки ёзган, 
ёзяпти. Бироқ “Осмонга бўй чўзган оқтерак 
ўлкам!” ёки “Ўзбекистон, жоним тўшай 
соянгга, Римни алишмасман бедапоянгга”, 
дейишнинг гашти ўзгача. Ватаннинг ўзи ми-
сол тушунарли, ҳалол ва хокисор эли янглиғ 
соддагина қилиб айтганга не етсин:

Сен шохлари осмонларга 
Тегиб турган чинорим,
Ота десам,
Ўғлим деб, бош эгиб турган чинорим,
Қўйнимдаги ифтихорим,
Бўйнимдаги туморим,
Ўзинг менинг улуғлардан 
Улуғимсан, Ватаним!
Шоирнинг қадду қомати, қалбининг бўю 

бастини, қиёфасию кўнгил дунёсини шеъри 
кўрсатади, унинг зоҳири ҳам, ботини ҳам ўз 
шеъридир. Бу шеърият ўз-ўзидан яралгани 
йўқ. Худо берган бу истеъдод “Шувоқла-
ри кўчган эски уйлар”, ажин босган азиз ва 
қадр дон юзларни эслатувчи ним нураган 
пахса деворлару тупроқ кўчаларнинг тун-
ги сукутларидан, онаизорларнинг меҳру 
соғинчлари, оталарнинг умрий заҳматлари 
иси келгувчи яктак-чопонлари, сулув қиз-
ларнинг кулгиларию қошу киприклари аро 
ўсма майсасидек кўкариб, барг ёзиб, камол 
топди. Бу шеърият меҳру соғинч, дарду ҳиж-
рон, тириклик ва ўлим, дийдор ва айрилиқ 
тарбиясини олган, шунинг учун унда меҳр 
ҳам, соғинч ҳам бисёр.

Шоир савол ҳам бермайди, жавоб ҳам 
сўрамайди. Шеърлар сизни сўроққа тут-
майди. У бор-йўғи кўнглини тўкади, шеър 
шаклида саҳифаларга тўкилган кўнгил ки-
шига юк юкламайди, сиз уларни шундоқли-
гича, яъни шеърларни кўнгил мисол, кўнгил-
ни шеърлар янглиғ қабул қиласиз. Бу шеър-
лар дарҳол, дафъатан биродарингиз, ёру 
синглингиз, онангизу Ватанингизга  айланиб 
қолади.

Беихтиёр баҳор гул-чечакларини сочаёт-
ган жозиб оқшом аро унинг ўйчан қиёфаси 
гавдаланади, дийдалари остида бир жуфт 
безовта қуш ин қурган, яхшилаб тикилсан-
гиз, кўклам ёмғирларида ивиган оқ кўйлаги 
остидан озғин жуссаси ичра юраги кўриниб 
тургандай... Уни эл рағбатига сазовор этган 
шеърлари, деҳқон қўлидаги нондай жайдари 
ва соддаваш шеърияти. Уларда даъво йўқ, 
ўзига маҳлиёлик ва бодилик йўқ. Шеърлар 
кўнгил боғининг шавқ шамолларида шовил-
лаб тўкилган япроқларидир. “Жайрон, нега 
кўзинг тўла ёш?” дейилган, бир боғнинг раҳ-
му шафқати беркиниб ётган сатргинада жай-
рон кўзларини далаларнинг ғубори чулғаган 
ойсингиллар учун бир дунё меҳр бордир.

Муҳаммад Юсуфни болалар яхши кўра-
ди, хижолатда қабоси ҳилпираётган лолала-
ру тўйга қатлама қатлаётган кайвони холалар 
яхши кўради. У ҳалол ва поктийнат элнинг 
ҳалол бир дилбанди сифатида “Ёрилган 
қўлларга термулиб юриб, Шу ялпиз далада 
мен ҳам бўй етдим. Кейин шеър йўқлади ту-
шимга кириб, Кейин ўзим йўқлаб Тошкентга 
кетдим. Навоий сатрига термулиб юриб, 
Туйдим жамолини бу кўҳна элим, Кейин сен 
изладинг тушимга кириб, Кейин ўзим излаб 
ёнингга келдим”, дея хирмондаги букри тол-
да беланчаги чайқалаётган болага ҳам ҳисоб 
беришдан тортинмайди. “Хирмондаги бола” 
чақалоқ шоир учун ҳалоллик-поклик рамзи, 
эл ва Ватан тимсоли, унинг энг тоза, покиза 
сўзи ҳам шу:

Мен келдим шул шаффоф сўзимни топиб,
Мен билдим, юракдан Ватанни севмоқ — 
Беланчак осилган толларни ўпиб,
Чақалоқ кўзига ҳалол термулмоқ...

* * *
ҳақиқий шеърият ҳамиша фидойиликни 

талаб қилади, шоирдан беаёв қурбонликни, 
ўзини ўзи шафқатсизларча Сўзга бахшида эт-
моқни сўрайди. Муҳаммад Юсуф чин шоир 
эди, шундайлигича қолди. У илк шеъри чиққа-
нидан буён бир одам зотига берилмиш нима-
ики қувончу изтироб, меҳнату заҳмат, бахту 
фароғат бўлса, ҳамма-ҳаммасини шеърига, 
шеърларига сарфлади. Ўзини, яқинлари, гул-
дай қизчаларининг бари орому ҳаловатини ҳам 
шеърга алмашди. ҳамиша камгап, ийманиб 
юргувчи бир шоир сўзбозлару сўзфурушлар 
дунёсига шеър учун аёвсиз яшамоқ, жонини, 
борлиғини сарфламоқ қандоқ бўлишини ҳа-
ёти, китоблари ила кўрсатиб кетди. Шунинг 
учун “Нима қилсам шеър ишқида қилдим 
мен”, деган сатри ҳам энди бутун ҳаётию ижо-
дига ўзи қўйиб кетган хулосадай жаранглайди. 
“Юртим, сени идда олар қилмай севаман”, деб 
айтганида ҳам нечоғлиқ ҳақ эди.

Истиқлол даврида юртда қанчалар йўлу 
кўприклар солингани янглиғ неча азизу ав-
лиёларнинг муқаддас маконлари обод эти-
либ, яна не-не муҳташам, муаззам бинолар 
тиклангани мисол адабиётимиз, шеърияти-
мизда ҳам бу йиллар нурли излар қолдирди. 
Устозлар изидан, сафдошлари билан ёнма-ён 
Муҳаммад Юсуф ҳам, таъбир жоиз бўлса, 
шеърлари билан нурли кўприклар солиб, 
янги ёруғ йўллар очишга муваффақ бўлди. 
Унинг назмий йўл-кўприклари кўнгилларни 
кўнгилларга улади, дилларни дилларга яқин-
лаштирди, қалбларни бир-бирига ёру ошно 
этди. У азиз ва бетимсол диёрини ўзгача бир 
завқу шавқ билан куйлади:

Одам билан улғаяр макон,
Дунёларга достон бўлади.
Эркли элнинг гўдаги султон,
Султони мард инсон бўлади.
Даҳри дун ҳаммадан қолади,
Биздан озод Ватан қолади!
Илк шеърлари биланоқ катта устозлар 

назарига тушган, мудом уларнинг диққат- 
эътиборида бўлган, “осмонқалб шоир” дея 
ном олган шогирднинг ҳам шогирдлари 
қисқа муддатда кўпайиб кетди.

Кел-да энди соғинтирмай одамни,
Сен йўғингда бир ғам босди елкамни,
Қорлар кураб кўмиб келдим отамни...
Кўкламойим, кўкингдан бер бир чимдим.
“Бир чимдим кўклам”, бир кўкламлик 

ҳаётнинг нақадар азиз ва ғанимат экани, 
“қумри билан омон чиқдик биз қишдан” 
дейилса-да, бу дийдорга эришмоқнинг ўзи 
қанчалар қувончли ва армонли, нечоғлиқ ор-
зиқтиргувчи ва онийлиги жуда жозибали ай-
тилади. Шеърнинг энг изтиробли сатри эса 
сизни ҳам мувозанатдан чиқаради:

... Яна сенга етаманми, йўқми мен...
Бу шеър шоирнинг ўз кўкламига саломи, 

айни пайтда видоси ҳамдир. Бундай шеър 
ва қўшиқлар қалбларни қайта бошдан тар-
биялаш қудратига эга. Умр кўкламларининг 
ғаниматлиги, ҳаёт боғларида одам болала-
ридан фақат эзгулик дарахтларигина мангу 
кўкариб қолишини эслатиб тургувчи шеър-
ларгина шундоқ куйланади.

***
“Халқона” деган сўзни бўғинларга бўл-

сангиз, икки улуғвор сўз юзага келади: Халқ 
ва Она.

Муҳаммад Юсуфнинг Ватан ҳақидаги 
ҳамма шеърла ри она ҳақидадир, она ҳақи-
даги барча шеърлари айни пайтда Ватанга 
бағишлангандир.

Олтин бешик узра аллалар айтиб,
Ҳамиша бедорим — онаизорим.
Жилғаси жаранги тонгда уйғотиб,
Юрагимга кириб келган баҳорим.
Ватан, қадрим уйи — хонақоҳимсан,
Момоларим ётар саждагоҳимсан.
“Кимда ғам кўп бўлса — у менинг онам”, 

дейди у яна бир шеърида. Шоир онасини Ватан-
ни суйгандайин, Ватанини эса онасини суйган 
янглиғ яхлит ва беминнат меҳрини бериб камол 
топди. Шеъри ҳам, сўзи ҳам шу меҳр баробари-
да юртнинг бўю бастига қараб вояга етди. Унинг 
муҳаббатини онага алоҳида, Ватанга алоҳида, 
айро-айро ҳолда тасаввур қилиш қийин. У ўз 
диё рини, она тупроғини бир фарзанд суйганча-
лик суйди, бир фарзанд янглиғ кўнглини уфқлар-
дай кенг очиб тараннум этди. Унинг дарди нур-
ли, шу боис, армонли сатрларидан ҳам кўнглин-
гиз ёришиб кетади. Шунинг учун бу шеърлар 
кишига дард устига дард юкламайди, аксинча, 
руҳ бағишлайди, кўнгилни кўтаради.

* * *
Шеъри ўзига, ўзи шеърига ўхшаган шоир.
Биз Муҳаммад Юсуф ҳақидаги бу таъ-

рифни кўп бора айтганмиз, яна такрорлаш-
дан тортинмаймиз. Бугун унинг дўстлари 
кўп, кўчирмачи-тақлидчилари ҳам бисёр. 
У ҳақда хотира ёзаман, деб турган турфа 
ёру ошноларни ҳам тушунса бўлади. Бунга 
боис номи ҳам, шеър-қўшиқлари ҳам эл аро 
овоза бўлиб кетган шоир дўстимизнинг ўзи 
ва сўзи. “Токи менинг тақлидчиларим бор 
экан, мен буюк шоирман”, деган экан бир 
устоз адиб. Муҳаммад Юсуфнинг шеърият-
га кийиб кирган назмий яктаги ўзиники эди. 
Шеъру шоирлик унинг учун умрий қисмат-
га айланди. У ҳаётнинг ҳамма ҳашамларига 
эришмоғи мумкин эди, бироқ ҳаммасидан 
шеърини, виждонини ба ланд қўйди. Шоир-
лар бор — бир умр ору номусини ерга уриб, 
машҳур бўлмоқнинг пайидан қувлагани-қув-
лаган. Муҳаммаджон шон-шуҳратни таъма 
қилмади, шуҳрат унга етишолмай, хун бў-
либ, изларидан югуриб, сўроқлаб юрди.

Дардли, самимий тиниқ шеърлари билан 
қисқа вақт ичида қўшиқчиликнинг димиқиб 
кетган ҳавосини тозартиришга муваффақ 
бўлди. Шеърлари қўшиқдай ўз оҳанги, му-
сиқаси билан туғилгани учун ҳам дарҳол 
халқ суйган, одамларнинг кўнглидан тез 
жой олган машҳур ашулаларга айланиб 
кетди. Унинг қўшиқлари маддоҳлик, қуруқ 
қофиябозлигу ўртамиёначиликдан йироқ, 
нимаики ёзган, айтган бўлса, чин дилдан, 
меҳр ва муҳаббат билан айтган эди. Оддий 
кундалик сўзи ҳам шоирнинг кимлигини, 
ҳаётдаги тутуми, инсоний қиёфасини билди-
ради. Мисол учун, одмироқ кийимига қараб, 
“Муҳаммад ака, шундай машҳур шоирсиз, 
қимматбаҳо костюмлардан кийиб юрсангиз 
бўлмайдими?” деган олифтароқ санъаткорга 
“ҳаммангни кийинтириб юрибман-ку, менга 
шуни ўзи етади-да”, дея беозоргина берган 
жавобида ҳам унинг шоирлиги, ўзига хос 
феъл ва эътиқоди кўриниб турарди.

Чин шоирни ҳақиқий муҳаббати юксал-
тиради. Туғилган тупроғига, Ватанига, қо-
лаверса, она шаҳрига айланиб қолган Тош-
кентга бўлган беғубор муҳаббати Муҳаммад 
Юсуфни шоир сифатида камолга етказди.

Ватанпарварлик оиладан, оилавий муҳит-
даги тарбиядан бошланади. Муҳаммаджон 
ўз оиласини бўлакча меҳр билан севувчи, 
оилапарвар, болапарвар инсон эди. Буни 
волидаи муҳтарамаси, ука-сингиллари, умр 
йўлдоши ва қизларига бағишланган жигар-
лик, дилбандлик ва оталик меҳр-муҳаббати 
барқ уриб уфуриб турган “Онам йиғлар”, 
“Она”, “Руҳ тўтиси”, “Мадина”, “Узр”, 
“Рафиқамга”, “Эй, жуфти ҳалолим”, “Ло-
лақизғалдоқ” сингари кўплаб шеърлари-
нинг ҳозир ҳам кенг китобхонлар тилида 
меҳр билан айтилиб, ўқилаётганидан билса 
бўлади. У бир замонлар “Битта қизимни ҳам 
узатолмадим”, дея армон қилган, бир пайт-
лар “Биз ҳали ҳаммадан ўтамиз, қизим!” дея 
шеърий аллалар бағишлаган қуш, капалак, 
қаламқош қалдирғочлардек қизчалар — 
Маъсуда, Мади на ҳам, Нозима ҳам улғайиб, 
бўй етиб, бугун бахт-саодатининг мунис бе-
калари бўлиб турибди. ҳурматли домламиз 
Ғайбулла Саломовдек улкан олимнинг тар-
биясини олган умр йўлдоши Назирахон ҳар 
гал “Эсласак, арзирли хуш дамимиз бор”, 
дея армон қиларкан, бирга кечган ҳаётлари-
ни шукроналик билан ёдга олади.

Уни дунёга келтирган азиз онаси Энахон 
аянинг ҳам соғинчи бисёр эди. ҳар баҳор 
кўк лам билан шоир ўғли ҳам эшикдан ки-
риб келадигандай йўл қараб, илҳақ ва инти-
зор бўларди. Бугун онаизор ҳам йўқ. Борган 
жойлари жаннатнинг ўртасидан бўлсин, 
Худо раҳмат қилсин, деймиз. Бари — ҳаёт, 
тириклик. У ўз шиддати, севинчу юпанчла-
ри, айрилиқ ва дийдорлари ила гуриллаб да-
вом этаётир. Қанотлари қайрилмас, музаф-
фар ва мунаввар ҳаёт.

Муҳаммад Юсуфнинг қабрига қўйилган 
ёдгорлик лавҳида унинг бир сатргина шеъри 
битилган: “Бу ёруғ дунёда ўчмас чироғим”. 
Бир сатргинада шоиpнинг бутун ҳаёти, яша-
ган умрининг мазмун-моҳияти жо бўлган. 
Тириклик боғини ўз номлари, амаллари 
билан безаб кетганларга ҳамиша шарафлар 
айтилган. Муҳаммаджон, Муҳаммад Юсуф 
шундай инсон эди, шундай шоир бўлиб эл 
қалбида қолди.

26 апрель — Ўзбекистон халк, шоири 
          Мух,аммад Юсуф таваллуди куни

Сирожиддин САЙЙИД,
Ўзбекистон халқ шоири

Сурат матбуотда биринчи маротаба берилмоқда.

БУ ЁРУ¢ ДУНЁДА 
¤ЧМАС ЧИРО¢ИМ
ёхуд ортда қолган из

Абдулла Орипов Муҳаммад Юсуф би-
лан устоз ва шогирд бўлиб бирга Доғистон 
халқ шоири Расул ҳамзатовнинг тавал-
луд тўйига Махачқалъага борганларини, 
Расул бобонинг Муҳаммаджонни дарров 
яхши кўриб қолганини, унга шеър ўқитиб, 
“Шеърни ўзимдай ўқиркансан”, дея мақта-
ганини алоҳида меҳр ва соғинч билан 
эслайди. Бу хотираларнинг ўзи ҳам, у дий-
дорлашувлар ҳам бугун шеърий соғинч-
ларга айланган.

Қушдай учиб қучоғингдан дунё кездим,
Кезиб-кезиб топганларим Соғинч бўлди,

Қанча олис кетсам шунча қадринг сездим. 
Қайда юрсам ёди меҳринг овунч бўлди.
Айланайин қора қошу кўзингдан-а,
Ўзингдан қўймасин, халқим, ўзингдан-а!

* * *
Устоз-муаллимлар даврасида шеър, 

адабиёт ҳақида гап кетганда, домлалардан 
бири “Сўз Ватандай бўлмоғи керак!” деган 
чиройли иборани ишлатган эди. Сал ба ни 
баландпарвоз, китобийроқ хитобдай туюл-
са-да, ҳар ҳолда шоир сўзининг салмоғи, 
миқёси даражасини белгилаб берадиган 
тўғри гап. “Имон йўқ гўшада эҳром қайда-
дир”, дейди Муҳаммад Юсуф. Унинг наз-
дида Сўз Ватан тушунчаси янглиғ қадрли 
ва азиз. “Мен нетиб шоир ўлай, Бир қалам 
ўйнатмасам. Жон қадар бир сўз сўраб, 
Бир калом шеър айтмасам”, дейилганида 
ҳам айнан шу муқаддас масъулият билан 
бурч назарда тутилган. “Шундай йилларни 
кўрдикки, бахтли бўлиш уят эди”, деган-
ди устоз Асқад Мухтор. Муҳаммад Юсуф 
чин маънода бахтли бўлиш, яъни одам ин-
сондай яшаши уят саналмаган, элу юрти-
мизнинг асрий орзу-армонлари ушалган 
ғурурбахш бир замоннинг озодқалб шои-
ри бўлиб камолга етди. Шунинг учун ҳам 
“Дунёга боқ, қадди сендек ким бор яна, 
Халқ бўлишга қадди сендек ким бор яна”, 
дея кўксини тўлдириб сўз айтди. Сўзини 
айтолмай йиғлаб кетганларни билгани, 
кўргани, уларнинг ҳаққи-ҳурмати учун 
ҳам шоир қалбида Сўз қадри Ватан қадри 
янглиғ табаррук ва муқаддас тушунчага 
айланади. Ўкинч-армони эса худди чорлов, 
даъват мисол жаранглайди:

Йўқса етмасмидик Сўзнинг қадрига,
Пойига минг садқа этмасмидик жон,

Ватаннинг қадрига, 
дўстнинг қадрига,

Кунларнинг қадрига шу дориломон...
Дунёда норасо, ношукр фарзанд бўлиш-

дан ҳам ёмони йўқ. Шоир учун бу энг изти-
робли ҳолат. Улуғ аждодларга муносиб во-
рис бўлиб яшамоқ туйғуси унинг юрагининг 
юксак ва нурланиб турган порлоқ қирраси. 
ҳаёту тирикликнинг, фарзандлик ва шоир-
лигининг бор мазмун-моҳиятини у шу қир-
радан туриб белгилайди. 

“Муҳаммад Юсуф шеърларини рай-
ҳонлардай экиб кетди”, деганди мухлис-

лардан бири. Унинг шеърларини юрти-
мизда нимаики гўзал, нафис, жозибали 
ва тароватли бўлса, ҳамма-ҳаммасига 
қиёслаш мумкин. Тўрғай деса ҳам бўла-
ди. Капалакларга ўхшатиш мумкин, қал-
дирғоч деса ҳам учиб кетаверади. Жилға-
лардай жилдираб туради, юлдузлардек 
жимирлайди бу шеърлар. “Қовурғамнинг 
тагида бир қумри йиғлар”, дея ўқиганин-
гиз ҳамоно кўкрак қафасидан потирлаб 
чиқиб келаётган қумрини кўрасиз. Ялпиз-
лардай бўй таратиб, гиёҳлардай ифор со-
чаётган, қийғос гуллаган олчазордай оп-
поқ бир шеърият. Дала-даштдай анвойи, 
лолазор қирлардай қизғиш-қирмизи, ҳил-
пираб, чайқалиб, ястаниб ётибди. Фақат 
бир лола, биргина лолақизғалдоқ...

Олдингга мен боролмасам, ўт гуноҳим,
Бир йўқлаб қўй мен дунёдан ўтган чоғим. 
Қабрим узра ҳилпираб тур, қизғалдоғим, 
Муҳаммаддан бўлак дўсти девонанг йўқ.

* * *
Шоир ҳаётнинг ҳақиқий ошиғи, тирик-

ликнинг чин волаю шайдоси эди. Шеърлари 
ҳам шу шайдолик ва ошуфталикнинг маҳсу-
ли бўлиб дунёга келди. ҳазрат Навоийнинг 
“Ки шайдолик диёридин етишган карвон-
дир бу”, деган сатри бор. Муҳаммад Юсуф 
шеърияти шу “шайдолик диёри”нинг янги 
кўклами мисол сарин, тоза ва муаттар ҳаво-
лари билан кириб келди. Кириб келди эмас, 
кўклам мисол, унинг ёмғирларию саболари 
янглиғ юз берди, содир бўлди.

“Кўкламойим” сўзини шеъриятимизда 
биринчи бўлиб Абдулҳамид Чўлпон ишлат-
ган бўлса керак. Унинг “Кўкламойим йўлга 
чиққан. Кўкламойим қўзғалган”, дея бош-
лангувчи шеъри баҳорнинг соғинчу севинчи 
билан бирга шоир қалбининг изтироб ила 
армони ҳамдир. “Кўклам билан юртимга 
ҳам бир кўкариш келсайди”, дея армон қи-
лади Чўлпон. Ўз-ўзидан маълумки, бу ар-
мон, бу “кўкариш”нинг номи юрт ва миллат 
озодлиги эди ва Чўлпондек шоирларимиз бу 
армон учун жонларини ўлпонга берганини 
истиқлол даври шоири Муҳаммад Юсуф ҳам 
армон ва ғурур билан шеърга солади:

Ўлса ўзи ўлар,
Сўзи ўлмайди,
Ҳамиша барҳаёт насл шоирлар.
Ҳақиқий шоирнинг қабри бўлмайди,
Юракка кўмилар асл шоирлар.
Муҳаммад Юсуфнинг кўклами, “Кўклам-

ойим” шеъри — унинг ҳаётга, тирикликка 
муҳаббатининг гўзал ва дардли таронаси. 
Шоир бу кўкламига яшамоқнинг қанча алам 
ва айрилиқларини бошдан ўтказиб етишган. 
“Сочимда оқ, мен баҳордан ўтиндим, Кўк-
ламойим, кўкингдан бер бир чимдим”, дейди 
у. Шеърнинг аввалги сатрлариданоқ сизни 
ҳам тансиқ ва орзиқтиргувчи бир соғинч 
чулғаб олади.

Ҳазрат Алишер Навоий “Маҳбуб ул-қулуб” асарининг “Назм 
гулистонининг хушнағма қушлари” фаслида соҳибкамол 
шоирларга баҳо бераркан: “... оламда завқу ҳол аҳли булар 
латойифи била масрурдурлар ва булар маорифи била 
ҳузур қилурлар”, дея эътироф этади. Улуғ бобомизнинг бу 
таърифига “завқу ҳол аҳли” қалбидан аллақачон жой олган 
булбулзабон шоиримиз Муҳаммад Юсуф ижоди ҳам бевосита 
тааллуқлидир, деб ўйлаймиз.

